
ዜናዜና

ቤት-ትምህርቲ ተሓጋገዝቲ ነርስ ባረንቱ 82 ተመሃሮ ኣመሪቓቤት-ትምህርቲ ተሓጋገዝቲ ነርስ ባረንቱ፡ 
ን18 ኣዋርሕ ዘሰልጠነቶም 82 ኣባላት 
መበል 34ን 35ን ዙርያታት ሃገራዊ 
ኣገልግሎት፡ ብ29 መጋቢት ኣመሪቓ።
ተመሃሮ ንዝተዋህቦም ክልሰ-ሓሳባውን 

ግብራውን ትምህርቲ ብብቕዓት 
ከምዝዛዘሙ ዝጠቐሰ ዳይረክተር 
ናይ’ታ ቤት-ትምህርቲ መምህር 
ቶማስ ዘርእማርያም፡ ምሩቓት ኣብ 
ዝተመደቡሉ ቦታ ነብሶም ብስራሕን 
ተመኵሮን እናኣማዕበሉ ብነጻ ንዘምሃሮም 
ህዝብን መንግስትን ብትግሃት ከገልግሉ 
ኣተሓሳሲቡ።
ኣወሃሃዲ ኣብያተ-ትምህርቲ ተሓጋገዝቲ 

ነርስ ኣብ ዞባታት ኣቶ ሚካኤል ጃህራይ 
ብወገኑ፡ ኣብ ዞባታት ሰሜናዊ ቀይሕ 
ባሕሪ፡ ደቡብን ጋሽ-ባርካን ዝርከባ ሰለስተ 
ኣብያተ-ትምህርቲ ተሓጋገዝቲ ነርስ፡ 
ዛጊት ኣብ 12 ዙርያታት ኣስታት 58 
ሚእታዊት ደቂኣንስትዮ ዝርከብኦም 
3,645 ሞያውያን ከምዘመረቓ ብምጥቃስ፡ 
ኣብ ምምላእ ዓቕሚ-ሰብን ምስፋሕ 
ኣገልግሎት ጥዕናን ልዑል ኣስተዋጽኦ 
ይገብራ ከምዘለዋ ገሊጹ።
ወኪል ተመረቕቲ ብወገና፡ ንህዝቦም 

እናገልገሉ መጻኢኦም ዘውሕሱሉ 
ክልሰ-ሓሳባውን ግብራውን 
ትምህርቲ ከምዝቐሰሙ 
ብምሕባር፡ ኣብ ዝተመደቡሉ ቦታ 
ብተወፋይነት ንምግልጋል ዘለዎም 
ቅሩብነት ኣረጋጊጻ።
ኣብ ሚኒስትሪ ጥዕና ግዝያዊ 

ዋና ዳይረክተር ክፍሊ ፖሊሲ፡ ውጥንን 
ምምዕባል ዓቕሚ-ሰብን ዶ/ር ብርሃነ 
ደብሩ ኣብ ዘመሓላለፎ መልእኽቲ፡ 

ቁጽሪ ተሓጋገዝቲ ነርስ ካብ ጠቕላላ 
ኣብ ሞያ ጥዕና ዝተዋፈረ ዓቕሚ-ሰብ 
40 ሚእታዊት ከምዝሽፍን ብምሕባር፡ 
ውጥናት ሚኒስትሪ ጥዕና ኣብ ምዕዋት 

ዕዙዝ ኣበርክቶ ከምዘለዎም ኣብሪሁ።
ኣብ መወዳእታ፡ ብሉጽ ውጽኢት 

ንዘመዝገቡ ሽልማት ተዓዲሉ።
ኣብ 2005 ኣገልግሎት ዝጀመረት ቤት-

ትምህርቲ ተሓጋገዝቲ ነርስ ባረንቱ፡ ኣብ 
12 ዙርያታት 1,244 ተሓጋገቲ ነርስ፣ 
ኣብ ኣርባዕተ ኮርሳት ድማ 126 ኣጋር 
ሓካይም ከምዘመረቐት ሰነዳታ የነጽር።

መንደፈራ - ሚኒስትሪ ሕርሻ ብዛዕባ ምሕደራ ሰነዳትን ንብረትን ስልጠና ሂቡ
ሚኒስትሪ ሕርሻ፡ ኣብ ንኡሳን ዞባታት 

ዞባ ደቡብ ንዝነጥፉ ሓደስትን ነባራትን 
ኣባላቱ፡ ብዛዕባ ኣተሓሕዛን ምሕደራን 
ሕሳብ፡ ሰነዳትን ንብረትን ስልጠና፡ ካብ 
24 ክሳብ 28 መጋቢት ኣብ መንደፈራ 
ወዲቡ።

ኣብ’ዚ መዛዘሚ ስነ-ስርዓት፡ ኣብ ሚኒስትሪ 
ሕርሻ ሓላፊ ጨንፈር ቀረብ መኻዕበቲ 
እቶት ኣቶ ዮሴፍ ተወልደ ኣብ ዘስመዖ 
ቃል፡ እቲ ብግብርን ክለሰ-ሓሳብን ተሰንዩ 
ዝተዋህበ ስልጠና፡ ብቕዓቱ ዝሓለወ ናይ 
ኣሰራርሓ ኣገባባት ብምኽታል፡ ጽፉፍን 

ስሉጥን ኣገልግሎት ንምርግጋጽ ዝሕግዝ 
ከምዝዀነ ገሊጹ።
ኣብ ምምሕዳር ዞባ ደቡብ ዋና 

ዳረክተር ክፍሊ ሕርሻን መሬትን 
ኣቶ የማነ ኣባይ ብወገኑ፡ እቶታውነት 
ንምድንፋዕ ተባሂሎም ዝቕረቡ ከም 

ምሩጻት ኣዝርእቲ፡ ጸረ-ባልዕ መድሃኒት፡ 
መሳርሒታት ሕርሻን ድኹዒን፡ ግቡእ 
መስርሕ ሓልዮም ኣብ ግዜኡ ናብ 
ሓረስቶት ክዝርግሑ ስለዝግባእ፡ ሰልጠንቲ 
ኣብ ዝተዋፈሩሉ ቦታ ንዝተዋህቦም 
ተልእኾ ንምፍጻም ክተግሁ ኣዘኻኺሩ።

ሰልጠንቲ ብወገኖም፡ ዝቐሰምዎ 
ትምህርቲ ኣብ ኣሰራርሓኦም ንዝጸንሐ 
ሃጓፋት ንምምሕያሽ ሓጋዚ ኰይኑ 
ከምዝረኸብዎ ብምግላጽ፡ ሕጽረት መኸዘኒ 
ንብረት ፍታሕ ክናደየሉ ኣተሓሳሲቦም።
ኣብ መወዳእታ፡ ኣብ ሚኒስትሪ 

ሕርሻ ሓላፊ ምምሕዳርን ፋይናንስን 
ኣቶ ኤፍረም ክፍሉ፡ ሓደ ካብ ዓበይቲ 
ዕላማታት ናይ’ቲ ሚኒስትሪ እቶታውነት 
ብመጠንን ዓይነትን ምዕባይ ምዃኑ 
ብምሕባር፡ ነዚ ክዉን ንምግባር ብቑዕ ናይ 
ምዝርጋሕን ምዕቃብን ቀረብ መማዕበሊ 
ሕርሻዊ እቶት ክህሉ መሰረታዊ ስለዝኾነ፡ 
ንትግባረኡ ብውህደት ክስራሕ ጸዊዑ።

ኣተኩሮ ኣተኩሮ 
ሃገራት ሃገራት 
ዝስሕብዝስሕብ
. . .. . .

ስራሓት ዓሳታት ጥዑም ማይ ስራሓት ዓሳታት ጥዑም ማይ 
ኤርትራኤርትራ

ብከላ ኦልዮ ብርሻቶን ብከላ ኦልዮ ብርሻቶን 
ሳዕቤናቱንሳዕቤናቱን

ሻምፕዮን ሱፐር ዲቪዥን ‘ኤ’ ሻምፕዮን ሱፐር ዲቪዥን ‘ኤ’ 
ይቕጽልይቕጽል

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.163471-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሓበን ገብረኣምላኽ        ሰሎሜ ኣፈወርቂ

ሳምራዊት ሃብተ

ሰንዓፈ፡ ከባብያዊ ንጽህና ንምውሓስ ተዘትዩዜና
ኣብ ንኡስ ዞባ 

ሰንዓፈ፡ ከባብያዊ 
ንጽህና ብምርግጋጽ 
ጥዕና ሕብረተሰብ 
ንምውሓስ ክካየድ 
ዝጸንሐ ንጥፈታት 
ን ም ግ ም ጋ ም ፡ 
ኣመሓደርቲ ከባቢ፡ 
ወከልቲ ህዝቢን ኮሚተ 
ጥዕናን ዝተሳተፍዎ 
ርክብ ተኻዪዱ።
ሓላፊ ኣገልግሎት 

ጥዕና ኣብ’ቲ ንኡስ ዞባ 
ኣቶ ኣሴር ኣልኣዛር 
ኣብ ዝሃቦ ሓበሬታ፡ 
ጐኒ-ጐኒ ምትእትታው ኮማዊ ዓይኒ-
ምድሪ ኣብ ገጠራት፡ ግቡእን ወሑስን 
ተጠቃምነት ንኽህሉ፡ ኣመሓደርቲ 
ከባቢ ኣብ ምቁጽጻርን ምክትታልን 
ብዕቱብ ክሰርሑ ኣዘኻኺሩ።
ምርግጋጽ ከባብያዊ ጽሬት ግዜን 

ንቕሓትን ዝሓትት ከምዝኾነ ብምጥቃስ፡ 
ብደረጃ ንኡስ ዞባ 76 ሚእታዊት 
በጺሑ ዘሎ ተጠቃምነት ዓይኒ-ምድሪ 
ክብ ንምባል፡ ዳህሳስ ተገይሩ ዕቱብ 
ስጒምቲ ክውሰድ ጸዊዑ።
ግዝያዊ ሓላፊ ኣሃዱ ማሕበራዊ 

ኣገልግሎት ኣቶ ግርማይ ገብረሂወት 
ብወገኑ፡ ከባቢያዊ ጽሬት ኣብ ምውሓስ 

ጥዕና ሕብረተሰብ 
ንዘለዎ ዓቢ 
ኣበርክቶ ብምጥቃስ፡ 
ዝምልከቶም ኣካላት 
ዓቢ ቈላሕታ ሂቦም 
ክሰርሑሉ ተላብዩ።
ተሳተፍቲ ብወገኖም፡ 

ነቲ ኩነታት ብንጹር 
ንምፍላጥ መጽናዕቲ 
ክክካየድ፣ ጐሓፍ 
ፍቖድኡ ከይድርበ 
ምክትታል ክግበር፣ 
ከምኡ’ውን ብጉድለት ጽሬት ዝኽሰቱ 
ሕማማትን ሳዕቤናቶምን ዝምልከት 
ጐስጓሳት ክካየድ ዝብል ርእይቶታት 

ሂቦም።
ኣብ ንኡስ ዞባ ሰንዓፈ፡ ካብ 2008 

ክሳብ 2019 ተጠቃምነት ዓይኒ ምድሪ 
ንምትእትታው ብዝተኻየደ ጻዕሪ፡ 118 

ዓድታት ተጠቃምነተን ከምዘረጋገጻ 
ሰነዳት የነጽር።
እዚ ከም’ዚ ኢሉ እንከሎ፡ ነበርቲ 

ምምሕዳር ከባቢ ኣስነዳ - ንኡስ ዞባ 

ኣስማጥ፡ ብሰንኪ ጉድለት ጽሬት 
ዝስዕቡ ሕማማት ንምክልኻል ዝዓለመ 
ወፈራዊ ጽሬት ከምዘካየዱ፡ ወኪል 
ኤሪና ሓቢሩ።

ፎሮ - መደበር ጥዕና ስልከ ዝምስገን ስራሕ ትዓምም ከምዘላ ተገሊጹ
ኣብ ንኡስ ዞባ ፎሮ እትርከብ መደበር 

ጥዕና ስልከ፡ ኣብ ምውሓስ ጥዕና 
ሕብረተሰብ ብሓፈሻ ናይ ኣደን ዕሸልን 
ድማ ብፍላይ ዝምስገን ስራሕ ትዓምም 
ከምዘላ፡ ሓላፊ ናይ’ታ መደበር ጥዕና - 
ተሓጋጋዚ ነርስ ኢብራሂም ኣሕመድ 
ገሊጹ።
ንቕሓት ሕብረተሰብ ኣብ ኩሉ ጥዕናዊ 

መዳያት ብሓፈሻ ኣብ ክታበትን ክንክን 
ቅድሚን ድሕሪን ሕርስን ከኣ ብቐንዱ 
ንምብራኽ ቀጻሊ ጎስጓሳት ከምዘካይዱ፡ 
ከም ውጽኢቱ ድማ በብእዋኑ ዕብየት 
ይምዝገብ ከምዘሎ፡ ብተወሳኺ ሓቢሩ።
ኣገልግሎት ክታበት ኣብ’ታ 

መደበር ከምኡ’ውን ብመልክዕ ወፍሪ 

እናተንቀሳቐሱ ከምዝህቡ ዝጠቐሰ 
ተሓጋጋዚ ነርስ ኢብራሂም፡ ሸፈነ ክታበት 
ኣብ 2024 ምስ ናይ ቅድሚኡ ዝነበረ 
ዓመት ክነጻጸር ከሎ ብ40 ሚእታዊት 
ከምዝዓበየ ኣረዲኡ።
ብዘይካ’ዚ፡ ኣብ’ታ ትካል ናይ ዝሓረሳ 

ነፍሰ-ጾራት ቊጽሪ ብ26 ሚእታዊት፣ 
ወለንታዊ መርመራ HIV ናይ ዝገብሩ 
ዜጋታት መጠን ድማ ብልዕሊ 37 
ሚእታዊት ክብርኽ ከሎ፡ ናብ ትካል ጥዕና 
ብምምልላስ ክንክን ናይ ዝገብራ ነፍሰ-
ጾራት ቁጽሪ ግና ከምዝነከየ፣ መርመራ 
HIVን ፍንጣጣን ኣብ ዝተገብረለን 116 
ነፍሰ-ጾራት ከኣ መልከፍቲ ባዶ ከምዝነበረ 
ኣነጺሩ።

ኣመሓዳሪ ምምሕዳር ከባቢ ኩምሆለ 
ኣቶ ዑመር ሱሌማን ብወገኑ፡ ንቕሓት 
ህዝቢ ንምብራኽ ውጽኢታዊ ስራሕ 
ይዕመም ብምህላዉ፡ ተጠቃምነት 
ሕብረተሰብ ኣብ ትካል ጥዕና ዕብየት 
ከምዘርኣየ ብምጥቃስ፡ ምስ ዕብየት ቊጽሪ 
ተገልገልቲ ናብ ማእከል ጥዕና እትዓብየሉ 
ኩነታት ክፍጠር ተላብዩ።
መደበር ጥዕና ስልከ፡ ንነበርቲ 

ምምሕዳራት ከባቢ ገደም-ላሓዜንን 
ኩምሆለን፡ ኣገልግሎት ክንክን ቅድሚን 
ድሕሪን ሕርሲ፡ ወሊድ፡ ክታበት፡ 
ወለንታዊ መርመራ ደምን ሓፈሻዊ 
መርመራን ዘጠቓልል ኣገልግሎታት 
ትህብ።

ጸሮና - ኣብ ዑና-ዓርጌናይ ሓዳስ 
ቤት-ትምህርቲ ትህነጽ ኣላ

ኣብ ንኡስ ዞባ ጸሮና - ምምሕዳር 
ከባቢ ዑና-ዓርጌናይ፡ ብምውህሃድ ህዝብን 
ሓይልታት ምክልኻልን ሓዳስ ናይ 
መባእታ ቤት-ትምህርቲ ትህነጽ ኣላ።
እዛ ኣርባዕተ ክፍልታት እተጠቓልል 

ቤት-ትምህርቲ፡ ዝጸንሐ ጸገማት ንምቅላል 
ህዝቢ ብዘዋጽኦ ገንዘብ ትህነጽ ከምዘላ፡ 
ኣመሓዳሪት ናይ’ቲ ምምሕዳር ከባቢ 
ወ/ሮ ራህዋ ስዒድ ሓቢራ።
ተመሃሮ’ተን ኣብ ምምሕዳር ከባቢ 

ዑና-ዓርጌናይ ዝመሓደራ ዓድታት ክንን፡ 
ደምበ ሓይሽ፡ ገርገራን ጸሊም ቀላይን 
ኣብ ግዝያዊ ዳሳት ክመሃሩ ምጽንሖም 
ብምጥቃስ፡ ነዚ ንምፍታሕ እቲ ተበግሶ 
ከምእተወስደ ገሊጻ።

ኣቦ-መንበር ኮሚተ ልምዓት ብወገኑ፡ ኣብ 
ህንጸት’ታ ቤት-ትምህርቲ ደገፍ ኣባላት 
ሓይልታት ምክልኻል ከምዘይተፈልዮም 
ብምሕባር፡ ዝምልከቶ ኣካል ናይ 
ሰደቓታት ሓገዝ ክገብረሎም ተማሕጺኑ።
ብኻልእ ወገን፡ ኣብ ሓውሲ ከተማ ጸሮና 

ኣብ ትካላት ንግዲ ብዝተኻየደ ምቊጽጻር፡ 
ናይ ተጠቃምነት ዕለቱ ዝወደቐ ሃለኽቲ 
ከምእተታሕዘ፡ ወኪል ኤሪና ሓቢሩ።
ብመሰረት ሓበሬታ ሓላፊ ሕግን 

ስርዓትን ናይ’ታ ሓውሲ ከተማ ኣቶ 
ደበሳይ ስዩም፡ እቲ ኣብ ድኳናት 
ተዘርጊሑ ዝተረኽበ ደረቕን ፈሳሲን 
ዓይነታት መግቢ ዘጠቓልል ንብረት፡ ኣብ 
ቅድሚ ዝምልከቶም ኣካላት ከምእተቓጸለ 
ክፍለጥ ተኻኢሉ ኣሎ።

ደቡብ -  ስፖርታውን ባህላውን ቅነ ተመሃሮ ተኻዪዱ
ኣብ ንኡሳን ዞባታት ማይ-ምነ፡ ዓረዛን 

ማይ-ዓይኒን፡ ኣብ መንጎ ኣብያተ-ትምህርቲ 
ዝተኻየደ ባህላውን ስፖርታውን 
ውድድራት ዘጠቓልል ቅነ፡ ተመሃሮ ጎኒ-
ጎኒ ኣካዳሚያዊ ትምህርቶም ዝንባለኦም 
ንኸለልዩ ሓጋዚ ተራ ከምዘለዎ ተገሊጹ።
እቲ ስነ-ጥበባዊ ምርኢታት፡ ስፖርታዊ 

መደባት፡ ፍልጠት-ጠቀስ ውድድራት፡ 
ከምኡ’ውን ምርኢት ምህዞን ሰንዓን 

ዝሓቘፈ ቅነ፡ ውዕዉዕ ናይ ምውድዳር 
መንፈስ ከምዝነበሮ፡ ኣካየድቲ ኣካላት 
ሓቢሮም።
ኣብ ጨንፈር ትምህርቲ ዞባ ደቡብ 

ሓላፊ ኣሃዱ ባህሊ፡ ስፖርትን ጥዕናን 
መምህር ጽገ ህብትዝጊ፡ እቲ ንጥፈታት 
- ዓቕምን ክእለትን ተመሃሮ ንምልላይ 
ባይታ ከምዝፈጠረ ብምግላጽ፡ ብዝለዓለ 
ከምዝስራሓሉ ኣብሪሁ።

ኣመሓደርቲ ናይ’ተን ንኡሳን ዞባታት 
ብወገኖም፡ ንጥፈታት ባህልን ስፖርትን 
ብሓፈሻ፡ ኣብ ውሱናት ተወዳደርቲ 
ጥራይ ተሓጺሩ ዝተርፍ ስለዘይኮነ፡ 
ክእለትን ብቕዓትን ተመሃሮ ንምልላይ 
ብቐጻሊ ክስራሕ ኣተሓሳሲቦም።
ኣብ’ቲ ውድድራት፡ በብዓውዱ 

ንዝተዓወቱ ተመሃሮን ኣብያተ-
ትምህርቲን ሽልማት ተዓዲሉ።



ሓዳስ   ኤርትራ

         ዓለማዊ ዛዕባ ኣብ ማሕበራዊ መራኸቢታት             ዓለማዊ ዛዕባ ኣብ ማሕበራዊ መራኸቢታት              ዓለማዊ ዛዕባ ኣብ ማሕበራዊ መራኸቢታት          ዓለማዊ ዛዕባ ኣብ ማሕበራዊ መራኸቢታት
ታደሰ ተኽለታደሰ ተኽለ

ኣተኩሮ ሃገራት ዝስሕብ ስትራተጂያዊ ዞባ ኣርክቲክኣብዚ ዘለናዮ ቅንያት፡ ኣመሪካ ንደሴት 
ግሪንላንድ ንምውናን እተርእዮ ዘላ 
ባህግታት ስዒቡ ንሰሜናዊ ቁጥቢ ዓለም - 
ዞባ ኣርክቲክ ዝምልከት ወረታት ብሰፊሑ 
ይዝርጋሕ ከም ዘሎ ይፍለጥ። ግሪንላንድ 
ናብ ኣርክቲክ ዝቐረበት ከም ምዃና 
መጠን፡ ብስትራተጂያዊ ኣቀማምጣ 
ክልቲኡ ስፍራታት ኣገዳስነት ስለዘለዎን፡ 
ብሰንኪ ብርቱዕ ቀዝሒ ዘይተጓሕጐሐ 
ዕቑር ሃብቲ ማዕድን ስለዝርከቦን፡ ኣብዚ 
እዋን ዝማዕበላ ሃገራት ብዙሕ ኣቓልቦ 
ክገብራሉ ጀሚረን ኣለዋ። 
ብዘንሳፍፍ በረድ ዝተሸፈነ ውቅያኖስ 

ኣርክቲክ፡ ካብ ስፍሓት ምድሪ ሻድሻይ 
ኣፍ ይሽፍን። ኣብ ከርሲ ምድሪ ካብ 
ዝርከብ ዕቑር ነዳዲ ዘይትን ጋዝን ከኣ፡ 
እቲ 22 ሚእታዊት ኣብዚ ዞባ እዚ 
ይርከብ። ናብዚ ውቅያኖስ ዝገማገም 
ብማያት ዝተሸፈነ ከብሒ ምድሪ ዘለወን 
ከም ኖርወይን ሩስያን ዝኣመሰላ ሃገራት 
ከኣ፡ ካብቲ ማዕድናት ዓቢ እጃም ከም 
ዝውንና ይፍለጥ።
በረድ ኣርክቲክ ብሰንኪ ዓለማዊ ዋዒ 

እናመኸኸ ኣብ ዝኸደሉ ዘሎ ግዜ፡ 
ንምንቅስቓስ መራኽብን ዕደና ከይካየድን 
ዕንቅፋት ኰይኑ ዝጸንሐ በረድ ይለግስ 
ስለዘሎ፡ ምስቲ ዞባ ዘይዳወባ ሃገራት 
ከይተረፋ መደበራት ክሓዝኣ ዘለወን 
ድልየት የርእያ ምህላወን ይፍለጥ። 
በረድ ኣርክቲክ ኣብ ውሽጢ’ዘን ዝቕጽላ 
15 ዓመታት ጠሪሹ ከም ዝመክኽ 
ክኢላታት ብዝህብዎ ዘለዉ ግምት 
ድማ፡ ብኣጋ ኣብቲ ከባቢ ተሰማዕነት 
ናይ ምርካብ ድልየት ብዙሓት ሃገራት 
ኣለዓዒሉ ኣሎ።።
ኣብ 1996 ዝተመስረተ፡ ምስቲ ዞባ 

ንዝዳወባ 8 ሃገራት ኣብ ዝምልከት 
ጉዳያት ዝመያየጣሉ ‘ባይቶ ኣርክቲክ’ 
ዝተባህለ መድረኽ ኣሎ። እተን ከም 

ተዓዘብቲ ክሳተፋ ዝተፈቕደለን 11 ሃገራት 
ከኣ፡ ኣብ መሰላት ግዝኣታዊ ዋንነት እተን 
ሸሞንተ ሃገራት ምትእትታው ከይገበራ፡ 
ረብሓ ክረኽባሉ ዘኽእል ኣጋጣሚ ጥራይ 
ይጽበያ።
ሕቡራት መንግስታት ኣመሪካ፡ ሩስያ፡ 

ካናዳ፡ ዴንማርክ፡ ኖርወይ፡ ኣይስላንድ፡ 
ሽወደንን ፊንላንድን ኣባላት ናይ’ቲ ባይቶ 
ክዀና እንከለዋ፡ ኣመሪካን ሩስያን ከኣ 
መከላኸሊ መጥቃዕቲ ኑክሌር ዘጠቓልል 
ዓበይቲ ወተሃደራዊ መዓስከራት ኣብቲ 
ከባቢ ከምዝሃነጻ ይፍለጥ። ብሰንኪ እቲ 
ኣብ መንጎ ዩክረይንን ሩስያን ኣብ ቀረባ 
ዓመታት ዝተወለዐ ውግእ፡ ኣብ መንጎ 
እተን ሃገራት ኣርክቲክ ዝነበረ ሰላማዊ 
ምቅድዳው ስለዝተዘርገን ሃገራት ብሻራ 
ስለዝተኸፋፈላን ድማ፡ ሕጂ ናብ ኣርክቲክ 
ዘሎ ጠመተ ናይ ዝሑል ኲናት ሃዋህው 
ዝለበሰ ምዃኑ ኣይሰሓትን።
ካናዳ እኳ ንጂኦፖለቲካዊ መቀናቕንቲ 

ዝበለቶም ወገናት ንምምካት ካብ 2024 
ንደሓር ‘ኣርክቲክ ስትራተጂ’ ዝብል 
መደባት ኣዳልያ ኣላ። ሩስያ ኣብ ዞባ 
ኣርክቲክ እተካይዶ ዘላ ንጥፈታት 
ኣሻቓሊ ከምዝዀነ እትገልጽ ካናዳ፡ 
ኣብቲ ከባቢ ዝንቀሳቐሳ መራኽብ ካልኦት 
ሃገራት ድርብ ዕላማታት ዳህሳስ ዘለወን 
ከም ዝዀና ክትሕብር ጸኒሓ እያ። ኣብ 
ዞባ ኣርክቲክ ዘሎ ብጽሒት ማያት ካናዳ 
4.4 ሚልዮን ትርብዒት ኪሎሜተር 
ዝሸፈነ ኰይኑ፡ መብዛሕትኡ ዘይተዳህሰሰ 
ከም ዝዀነ ይግለጽ። 
ኣመሪካ ኣብ 1860ታት ንኣላስካ ካብ 

ሩስያ ካብ እትዕድግ ንደሓር፡ ብማያት 
ኣርክቲክ ዝተሸፈነ ሰፊሕ ገማግም ከብሒ 
ባሕሪ ትውንን እኳ እንተዀነት፡ ኣብ 
ከባቢ ኣርክቲክ ተወሳኺ ሕዛእቲ ንምሓዝ 

ትጽዕር ኣላ። ኣብ ዓለም ዝዓበየት ደሴት 
ግሪንላንድ ንምውናን ዘለዋ ድልየት 
ደጋጊማ ኣብ ርእሲ ምግላጻ፡ ኣብዚ ቅንያት 
እዚ እውን ምክትል ፕረዚደንት እታ 

ሃገር ናብታ ደሴት ዑደት ገይሩ ምንባሩ 
ይፍለጥ። ላዕለዎት ሰብ ስልጣን ኣመሪካ፡ 
ውሕስነት ሰላም ዓለም ንምርግጋጽ ደሴት 
ግሪንላንድ ኣብ ትሕቲ ኣመሪካ ክትከውን 
ከም ዘለዋ እዮም ዝገልጹ። ነቲ ናይ ኣመሪካ 
ስርዓተ ርእሰ-ማልነት ዝጻረር ካልእ ስርዓተ 
መንግስቲ ዘለወን ሓያላን ሃገራት ናብ 
ሰሜናዊ ዋልታ ዓለም ዝጠመተ መደባት 
እንድሕር ሃልዩወን፡ ኣመሪካ ንግሪንላንድ 
ከምዘላቶ ክትቅጽል ትሓድጋ እያ ኢልካ 

ምግማት ኣይከኣልን።
ኣብዚ ቅንያት ኣብ ገምገም ኣርክቲክ 

ኣብ ኣትርከብ ከተማ ሙርማንስክ ኣብ 
ዝተኻየደ ብሩስያ ዝተዳለወ ‘ዓለም 

ለኻዊ ዋዕላ ኣርክቲክ’፡ ፕረዚደንት ሩስያ 
ቭላድሚር ፑቲን፡ ኣመሪካ ንግሪንላንድ 
ንምሓዝ ኣብ እተገብሮ ምምጥጣር 
ሩስያ ከም ዘየእትዋን ተጻብኦ ከም 
ዘይብላን መደረ ኣስሚዑ ነይሩ። ሕጂ 
ዘሎ ሓድሽ ምምሕዳር ኣመሪካ ዘምጸኦ 
ሃንደበታዊ ድልየት ከምዘይኰነ ዝሓበረ 
ፑቲን፡ ኣመሪካ ካብ 1860ታት ኣትሒዛ 
ንግሪንላንድን ኣይስላንድን ኣካል ግዝኣታ 
ንምግባር ትጽዕር ከም ዝነበረትን፡ እንተዀነ 

እቲ ሽዑ ዝነበረ ባይቶ እናተቓወመ ከም 
ዘታረፎ ኣረዲኡ። ፕረዚደንት ኣንድሪው 
ጆንሰን ንኣላስካ ካብ ሩስያ ብኣስታት 7 
ሽሕ ዶላር ክዕድጋ እንከሎ፡ ‘ንሳንዱቕ 
በረድስ ክንድዚ ዝኣክል ገንዘብ?’ 
እናበሉ ኣብ ጋዜጣታት የባጭዉሉ 
ምንባሮም ፑቲን ዘኪሩ። ፑቲን ወሲኹ፡ 
“ኣመሪካውያን ብዛዕባ ኣላስካ ሕጂ ካልእ 
ይብሉ ኣለዉ” ኢሉ።
ኣመሪካ ንግሪንላንድ ንምውሳድ ኣብ 

ከባቢ 1910 እውን ፈቲና ከምዝነበረት፡ 
ድሕሪ ካልኣይ ውግእ ዓለም እውን 
ክትጥቕልላ ምስ ዴንማርክን ጀርመንን 
ዝርርባት ተካይድ ምንባራ ምንጭታት 
ይሕብሩ። እዚ ልዕሊ 150 ዓመታት 
ዝገበረ ፈተነታት ኣብ ምንታይ ንምብጻሕ 
እዩ ኢልና እንተሓተትና፡ ክንዮው 
ኣብቲ ከርሲ መሬት ዘሎ ረብሓ፡ ብሸነኽ 
እታ ደሴት ዝርከብ ግዝኣታዊ ማያት 
ውቅያኖስ ኣርክቲክ ንምሕዛእ እዩ ክበሃል 
ይከኣል። እቲ ከባቢ ስትራተጂያዊ ኣገዳሲ 
ካብ ዝገብሮ ሓደ - እቲ ኣብ ትሕቲ ከርሲ 
ባሕሪ ዝርከብ ንዘበናት ተዓቚሩ ዝጸንሐ 
ማዕድናትን ነዳዲ ዘይትን ጋዝን፡ ነታ ሃገር 
ካብ ጽግዕተኛነት የድሕና። ኣርክቲክ 
ሓድሽ ኣቋራጭ መሰጋገሪ መጐዓዝያ 
መራኽብ ንግዲ ዓለም እናዀነ ይኸይድ 
ስለዘሎ፡ ኣብቲ ገማግም መዋፈሪ ወደባትን 
ኣገልግሎት ዝህባ ትካላትን ምህናጽ 
የኽእል። ሳይንሳዊ ምርምር ከርሲ ባሕርን 
ጠፈርን ንምክያድ ዘኽእል መደበራት 
ሰሜናዊ ዋልታ ምድኳን ይከኣል። 
ዝዀነት ወተሃደራዊ ጸብለልታ ዝስመዓ 
ሃገር ወይ ዓብላሊ ክኸውን ዝደሊ ዞባዊ 
ኪዳን፡ ኣብ ዞባ ኣርክቲክ ሓደጋታት 
ከየስዕብ ዝከላኸል ተመጣጣኒ ሓይሊ 
ከዋፍር እውን የኽእል።

ተስፋታት ዞባ ኣርክቲክ ንሰላምን ምዕባለን ሃገራት
ሎም ቅነ ኣብ ዞባ ኣርክቲክ እትርከብ 

ዝዓበየት ከተማ ሩስያ ዝዀነት 
ሙርማንስክ፡ ዓለም-ለኻዊ ዋዕላ ኣርክቲክ 
ከተተኣናግድ ቀንያ ኣላ። ዞባ ኣርክቲክ 
ንሰላማዊ ረብሓ ሃገራት ዓለም ክውዕል 
ዘለዎ ተኽሎታት ከኣ ብመራሒ ሩስያ 
ብዝርዝር ቀሪቡ ነይሩ። 
ርብዒ ካብ ስፍሓት ግዝኣት ሩስያ ኣብ 

ዞባ ኣርክቲክ ዝርከብ ክኸውን እንከሎ፡ 
ካብ ዓመታዊ ሓፈሻዊ ዘቤታዊ እቶት 
ሩስያ ቀሊል ዘይበሃል ሚእታዊት ካብዚ 
ከባቢ ከም ዝርከብ ይፍለጥ። ሩስያ፡ ኣብቲ 

ዓለም-ለኻዊ ዋዕላ ንዝተሳተፉን ኣብ 
ኣርክቲክ ባህግታት ዘርእዩ መሻርኽቲን 
ብምትብባዕ፡ ካብ ርሑቕ ምብራቕን 
ካብ ደቡብ ኤስያን ናብ ሰሜናዊ ክፋላት 
ዓለም ዝጐዓዝ ቃፍላይ መራኽብ ንግዲ 
ብኣርክቲክ ክሰጋገራ ዘኽእል ትሕተ 
ቅርጺ ይዋደድ ምህላዉ ኣፍሊጣ። 
ኣብ ግዜ ሶቭየት ሕብረት ባህርያዊ 

ጸጋታት ንምዕዳንን ንምጕዓዝን ዝጠቅም 
ዝነበረ ‘ሰሜናዊ መንገዲ ባሕሪ’ እናተባህለ 
ዝጽዋዕ መመሓሓላለፊ፡ ኣብዚ እዋን ካብ 
ምብራቕ ኤስያ ናብ ኤውሮጳ ዝሓጸረ 

መንገዲ እዩ። ካብ ጃፓን ናብ ኤውሮጳ 
ብመትረብ ስዊዝ ኣቢሉ ኣስታት 21 
ሽሕ ኪሎሜተር ዝወስድ ዝነበረ ርሕቀት፡ 
በዚ ሰሜናዊ መንገዲ ባሕሪ ብ12,800 
ኪሎሜተርን ብዝወሓደ ግዜን ከሰጋግር 
ይኽእል። ካብ ኣትላንቲክ ናብ ፓሲፊክ 
ውቅያኖስ ዘሰጋግር ‘ሰሜናዊ ምዕራብ 
መመሓላላፊ’ ኤውሮጳ ዝብሃል ካልእ 
ኣማራጺ መንገዲ መራኽብ እውን 
ኣሎ። ብእኩባት ደሴታት ካናዳ ኣቢሉ 
ስለዝሰግር፡ ካናዳ ከም ሃገራዊ መንገዲ 
ጥራይ ክትጥቀመሉ ከም ዘይትኽእል 

ንኹሉ ክፉት ክኸውን ከም ዝግባእ 
ተነጊሩዋ እዩ። እዚ መንገዲ ባሕሪ 
እዚ፡ ካብ ማእከላይ ምብራቕ ናብ 
ኤውሮጳ ብመትረብ ፓናማ  24 
ሽሕ ኪሎሜተር ንዝጐዓዛ መራኽብ 
ብ13,600 ኪሎሜተር ዝሓጸረ 
ይዀነለን። 
ዞባ ኣርክቲክ፡ ብዘይካ እተን ኣብ 

ገማግም ባሕሪ ዝርከባ ሸሞንተ ሃገራት 
ዘለወን ሕዙእ ቁጠባዊ ዞባ፡ እቲ 
ዝተረፈ ማያት ውቅያኖስ ኣርክቲክ 
ከምቲ ካልእ ውቅያኖሳት ዓለም ወናኒ 
የብሉን። ኣብ ኣህጉር ኣንታርክቲክ 

(ደቡባዊ ቁጥቢ ዓለም) ሓያሎ ሃገራት 
መዓስከራት ምርምር ሳይንስ ደኲነን 
ከምዘለዋ ዝፍለጥ እኳ እንተዀነ፡ ብዓለም-
ለኻዊ ሕግታት ዝተቐየደ ኣገባባት ዋንነት 
ከምዘለዎ ይፍለጥ። 
ዞባ ኣርክቲክ ብዘይካ ከም ኣቋራጭ 

መሳገሪ መራኽብ ንግዲ፡ መደበራት 
ሳይንሳዊ ምርምር ከርሲ ባሕርን ሃዋህውን 
ከተካይደሉ ዘኽእል ኣቀማምጣ ስለ ዘለዎ፡ 
ብስነፍልጠትን ቴክኖሎጅን ኣብ ዝካየድ 
ቅድድም ዓቕሚ ተወዳዳርነት ከዕብያ 
ዝደልያ ሃገራት ዓቢ ቈላሕታ ይገብራሉ 
ኣለዋ። ካብ ሰሜን ዋልታ ርሒቐን ዝርከባ 
ሃገራት ንቃፍላይ መራኽብ መሕለፊ 
በረድ እናኸፈታ ዘሰንያ ጨደድቲ በረድ 
መራኽብ ኣማዕቢለን ከም ዘለዋ ይፍለጥ። 
እተን መራኽብ ኩዕታ ከርሲ ባሕርን 
ዳህሳሳትን እውን ከካይዳ ይኽእላ።
ኣብ ዞባ ኣርክቲክ ኣስታት 2.5 ሚልዮን 

ሩስያውያን ከም ዝነበሩ ዝፍለጥ ኰይኑ፡ 
ብመሰረት እቲ ኣብ ከተማ ሙርማንስክ 
ክስማዕ ዝቐነየ ጭርሖታት ብዙሕ ህዝቢ 
ክሰፍረለን ዘኽእላ ከተማታት ክድኰናን 
ወፍሪ ልምዓታት ተዘርጊሑ ብቁጠባዊ 
ምንቅስቓስ ክዕምራን ተስፋ ይግበር።

ሎሚ ኣብ ERI -TV
ሰዓት መደብ

12፡00 ሃገራዊ መዝሙር
12፡02 ድራማ
12፡30 ዜና (ትግርኛ)
12፡50 ዜና  ስፖርት
12፡55 ተክ-ኢንሳይት
13፡30 ዜና (ዓረብ)
13፡45 ሄራር
14፡26 መደብ ሙዚቃ
16፡05 ዕላል ምስ ተቐዳዳማይ  
 ብሽክለታ  ክለብ ኣስቤኮ 
17፡00 ዜና (ትግርኛ)
17፡15 ሌላ
17፡30 ዜና (ዓረብ)
17፡45 ጉጅለ ባህሊ ሜራስ  1ይ
18፡25 ዕላል ምስ ሙዚቀኛ   
 ሰሚር ማሕሙድ
19፡05 ጉጅለ ባህሊ ሜራስ  1ይ
20፡00 ዜና ትግረ
20፡15 መልሲ ኣብ መስመር
21፡00 ዜና (ትግርኛ)
21፡25 መኣዝን ልምዓት
22፡00 ዜና (ዓረብ)
22፡15 መደብ ዕዳጋ
22፡30 ዜና (እንግሊዝ)
22፡40 ፈንቅል

ብምትሕብባር ሚ/ሃ/ባሕሪ ዝዳሎ ዓምዲ

ጸጋታት ባሕሪጸጋታት ባሕሪ
ስራሓት ዓሳታት ጥዑም ማይ ኤርትራመኮነን ሽሻይ

ዓሳታት ጥዑም ማይ

ዕዳጋ ዝተኸሸነ ዓሳታት ጥዑም ማይ ኣብ ጎደናታት ፋንኮ

ንጥፈታት ምግፋፍ ዓሳ ጥዑም ማይ

ዓሳታት ጥዑም ማይ

“ስራሓት ዓሳ ጥዑም ማይ” (Inland 
Fisheries in Eritrea) ወይ “ስራሓት 
ዓሳ ዲጋታት” ክበሃል እንከሎ፡ 
ንንጥፈታት ዓሳ ጥዑም ማይ ማለት 
ምግፋፍ ዓሳ ብምንታይ ይግፈፍ፡ 
መን ይገፍፎ፡ ክንዲ ምንታይ ዓሳ ካብ 
ዲጋታት ይግፈፍ፡ ንምሕደራኡ፡ ሕግን 
ስርዓትን ኣጠቓቕማ ጸጋታት ዓሳ፡ 
ፖሊሲ ቀጻልነት ጸጋታት ዓሳ ጥዑም 
ማይ፡ ዕዳጋ ዓሳ ወዘተ ዝብሉ ኣምራት 
የጠቓልል። 
ማይ ባሕሪ ወይ ጨዋም ማይ 

ዘይኰነ ማይ፡ ‘ጥዑም ማይ’ ይበሃል። 
ማያት ቀላያት፡ ወሓይዝ፡ ዲጋታት፡ 
ሓጽብታትን ራህያታትን “ጥዑም 
ማይ” ክበሃል እንከሎ፡ ማይ ባሕርን 
ውቅያኖሳትን ‘ጨዋም ማይ’ ይበሃል። 
ስራሓት ዓሳ ኤርትራ ድማ፡ ‘ስራሓት 
ዓሳ ጥዑም ማይ’ ከምኡ እውን፡ 
‘ስራሓት ዓሳ ባሕሪ’’ ተባሂሎም ኣብ 
ክልተ ደምበታት ይኽፈሉ። 
ስራሓት ዓሳ ኤርትራ ብልምዲ 

ብስራሓት ዓሳ ባሕሪ ዝተዓብለለ 
እዩ። ስረሓት ዓሳ ጥዑም ማይ ኣብ 
1940ታት ኣብ ግዜ መግዛእቲ ጥልያን 
ድሒሩ’ውን፡ ኣብ ግዜ መግዛእቲ 
ኢትዮጵያ ብኣዝዩ ትሑት ዓቐን 
ፈሊሙ። የግዳስ ድሕሪ ናጽነት ኣብ 
1994 ጸኒሑ’ውን፡ 2008 ዳግም 
ትንፋስ ብምዝራእ ብንኣሽቱ ዓሳታት 
ጀሚሩ። ብዕቱብ ኣገዳስነቱ ተፈሊጡ 
ክነጥፍ ዝጀመረ ኣብዘን ዝሓለፋ 
ሸውዓተ ዓመታት እዩ። 
ማእከል ምርምር ዓሳታት ጥዑም 

ማይ ኣብ 2000 ዓ/ም ኣብ ማይ 
ስርዋ ተመስሪቱ። ቀንዲ ዕላማኡ 
ንምዕባለ ስራሓት ዓሳ ጥዑም ማይ 
ብፍላይ ኣብ ምዝራእን ምክትታልን 
ዓሳታት ምሕያል እዩ። የግዳስ ብሰንኪ 
ዝተፈላለዩ ጸገማት ከምቲ ዝድለ 
ክምዕብል ኣይጸንሐን።
ኣብ ኤርትራ ኣብ ከበሳታትን 

መታሕትን፡ ካብ 30 ሽሕ ክሳብ 300 
ሚልዮን ሜትር ኵብ ማይ ክሕዛ 
ዝኽእላ ኣስታት 350 ሓጽብታት፡ 
ራህያታትን ዲጋታትን ተሃኒጸን 
ኣለዋ። ዋላ’ኳ ቀንዲ ዕላማታት 
ናይዘን ዲጋታት ንምዕቃብ ማይን 
ሓመድን፡ ሕርሻ፡ ንዘቤታዊ ሃልኪ 
ወዘተ እንተዀነ፡ ተመኵሮ ዝተፈላለያ 
ሃገራት ንምፍራይ ዓሳ ከገልግላ ከም 
ዝኽእላ ከምኡ’ውን፡ ኣበርክቶአን ኣብ 
ምምሕያሽ መነባብሮ ብዓሳ ንኣብ’ቲ 
ከባቢአን ዝነብሩ ሕብረተ-ሰባት ልዑል 
ምዃኑ ይሕብር።
ኤርትራ ሓንቲ ካብተን ኣብ 

ምምዕባል ዝርከባ ሃገራት ብምዃና 
ብቝጠባ ምዕብልቲ ንምግባራ ህዝብን 
መንግስትን ኤርትራ ነቲ፡ “ብመግቢ 
ነብስኻ ምኽኣል” ዝብል ዕላማ ናይ 
ቀዳምነት ቀዳምነታት ምዃኑ ኣሚኑ 
ሓያል ጻዕሪ ኣብ ምግባር ይርከብ ኣሎ። 
ነዚ ዕላማ እዚ ንምትግባሩ ድማ፡ ኣበየ 
ከባቢኡ ማይን ሓመድን ንምዕቃብ 
ንኣሽቱን ዓበይትን ዲጋታትን 
ራህያታትን ብምህናጽ ጽቡቕ ገስጋስ 
የመዝግብ ኣሎ። ክሳብ ሕጂ ኣስታት 

350 ንኣሽቱን ዓበይትን ዲጋታት 
ተሃኒጸን ኣለዋ። ካብዚኣተን እተን 111 
ዲጋታት ብሚኒስትሪ ሃብቲ ባሕሪ ዓሳ 
ተዘሪአን ድሮ ኣብ ጽቡቕ ደረጃ ናይ 
ፍርያት በጺሐን ኣለዋ። 
ክሳብ ሕጂ ብዛዕባ ኣበርክቶ ዓሳታት 

ኣብ መነባብሮ ኣብ ከባቢ ዲጋታት 
ዝነብሩ ህዝብታት ይዅን ኣብ ቍጠባ 
ሃገር፡ ካብተን ዲጋታት ክሳብ ክንዲ 
ምንታይ ምዃኑ ዝተገብረ መጽናዕቲ 
ኣሎ ኢልካ ክዝረብ ኣይከኣልን። 
ኣብዘን ዲጋታት ብዙሕ ትሕዝቶ 
ዓሳታት ከም ዘሎ ክሳብ ሕጂ ግን 
እቶም ኣብቲ ከባቢ ዝነብሩ ሕብረተ-
ሰባት ከም’ቲ ዝድለ ማለት ክሳብ ጥርዚ 
ክረብሑሉ ዝግባእ ክጥቀሙሉ ከም 
ዘይከኣሉ ይፍለጥ። 
ብገምጋም ኣብ ዓመት ክሳብ 49 

ኵንታል ካብ ነፍሲ ወከፍ ዲጋ ክግፈፍ 
ከም ዝከኣል፡ ካብዘን ዛጊት ተዘሪአን 
ዘለዋ 111 ዲጋታት ድማ ብገምጋም 
5,440 ኵንታል ዓሳታት ክግፈፍ 
ይከኣል። ካብ ኩለን ዲጋታት ኤርትራ 
ማለት 350 ዲጋታት፡ ኣስታት 16,000 
ኵንታል ዓሳ ኣብ ዓመት ክግፈፍ 
ከም ዝከኣል፡ ኢፋድ (International 
Fund for Agricultural Developm-
ment) ኣብ 2016 ዘውጽኦ መግለጺ 
ይሕብር። ኣብዚ ሕጂ እዋን ኣብ 
ስራሓት ጥዑም ማይ ምስ ፍርያት ዓሳ 
ዝተኣሳሰሩ መጽናዕቲ ምግባር ኣዝዩ 
ኣገዳሲ ምዃኑ፡ መስክሩለይ ዘድልዮ 
ኣይኰነን። 
ጽሬትን ዓይነትን ማይ፣ ኣብ ዓመት 

ክሕዞ ዝኽእል ብዝሒ ማይ፣ ኣብ 
ምፍዋስ ማይ ክዖታትን ክዙን ትሕዝቶ 
ዓሳን፡ ጽልዋ ስራሓት ጥዑም ማይ 
ኣብ ማሕበረ ቍጠባዊ መነባብሮ 
ህዝቢ እቲ ከባብን ዘተኰረ መጽናዕቲ 
ምግባር ማዕረ ክንደይ ኣገዳሲ ምዃኑ 
ክንግንዘብ ይግባእ። ካልእ፡ ህዝቢ እቲ 
ከባቢ ስለምንታይ ነዚ ኣብ እግሩ 
ዘሎ ጸጋ ክሳብ ሕጂ ኣይጥቀመሉን 
ኣሎ’ውን ኣዝዩ ኣገዳሲ ክምለስ ዘለዎ 
ሕቶ ስለ ዝዀነ፡ መጽናዕቲ ክግበረሉ 
ይግባእ።
ሽሕ’ኳ ካብ ጽባሕ ናጽነት ኣትሒዙ 

መንግስቲ ኤርትራ፡ ንምምዕባልን 
ምምሕያሽን ስራሓት ዓሳ ሓያል 
ጻዕርታትን ተበግሶን ክወስድ እንተ 
ጸንሐ፡ ዛጊት ኣበርክቶኡ ኣብ ምምሕያሽ 
መነባብሮ ህዝብን ምድንፋዕ ቍጠባ 
ሃገርን ከምቲ ዝድለ ኣስተዋጽኦ 
ክገብር ኣይጸንሐን። እዚ ብድሆ ድማ፡ 
ኣብ ስራሓት ዓሳ ዲጋታት እውን 
ጎሊሑ ይረአ። ሚኒስትሪ ሃብቲ ባሕሪ፡ 
“ንምምሕያሽ መነባብሮን ምውሓስ 
መግብን ንኣብ ከባቢ ዲጋታት ዝነብሩ 
ሕብረተ-ሰባት” ብዝብል ሃቐነ ካብ 
ጽባሕ ናጽነት ኣትሒዙ ኣብ 111 
ዝተሰርሓ ዲጋታት ዓሳ ክዘርኣለን 
ጸኒሑ። 
ዋላ’ኳ ብዝተገብረ ጻዕርታት እተን 

ዲጋታት ብተዛማዲ ዝሓሸ ጸጋታት ዓሳ 
እንተ ሃለወን፣ ንጥፈት ምግፋፍ ዓሳን 
ምዝመዛ ጸጋታት ዓሳ ዲጋታትን፡ ካብዚ 
ዘለዎ ክውስኽ ዕቑር ዓቕሚ ከም 

ዘለዎ ሚኒስትሪ ሃብቲ ባሕሪ ገምጋሙ 
ኣስፊሩ ይርከብ። 
ኣብ ከባቢ ዲጋታት ዝነብሩ ሕብረተ-

ሰባት ነዚ ኣብ እግሮም ዘሎ ጸጋታት 
ዓሳ ከም እቲ ዝድለ ክጥቀምሉ 
ኣይጸንሑን። ቀንዲ ጠንቅታት ናይዚ 
ጸገማት ድማ፡ ህዝብታት እዘን ዓድታት 
ናይ ነዊሕ ዓመታት ልምድን ባህልን 
ስጋ ናይ ጥሪት ምምጋብ ዘጥረዩ 
ብምዃኖም እዩ። ብኻልእ ወገን’ውን፡ 
ሕብረተሰብ እዘን ከባቢታት ልምዲ 
ምዝውታር ዓሳ ከም መግቢ ዘይጸንሐን 
ብምዃኑ፡ ነቲ ክስተት ኣጋዲድዎ’ዩ። 
ሕጽረት ክእለት ምግፋፍን መሳርሒ 

ናውቲ መግፈፊ ዓሳን ዘይምርካቦም፡ 
ተወሳኺ ብድሆታት ንምዕባለ ስራሓት 
ዓሳ ጥዑም ማይ ኰይኑ አሎ። ከም 
ሳዕቤኑ፡ ዋላ’ኳ ዳርጋ ኩለን ዓሳ 
ዝተዘርኣ ዲጋታት ንንጥፈት ምግፋፍ 
ዓሳ ንኹሉ ሕብረተ-ሰብ ክፉትን 
ፍቑድን እንተዀነ፡ ብውልቂ ተበግሶ 
ወሲዱ ዓሳ ገፊፉ ናብራኡ ዘመሓየሸ 
ሰብ፡ ካብ ህሉው ጸብጻባት ኣብ ኩለን 
ዲጋታት ክውስኽ ኣይተራእየን። እዚ 
ንኡስ-ጽላት ብዝግባእ እንተ ተሰሪሑሉ፡ 
ኣብ መነባብሮ ሕብረተ-ሰባት ናይ’ቲ 
ከባቢ ክህልዎ ዝኽእል 
ኣስተዋጽኦ ቀሊል ከም 
ዘይኰነ ይግምገም።
ንዝያዳ መነጻጸሪ መታን 

ክኸውን፡ ንጽልዋ ዲጋታት 
ኣብ መነባብሮ እቲ 
ከባቢ ንዝነብሩ ሕብረተ-
ሰባት እንታይ ይመስል፡ 
ተመኵሮ ናይ ኣህጕርና 
ኣፍሪቃ ክረአ ይከኣል። 
ኣብ 2016 ብውድብ 
ሕርሻን መግብን (FAO) 
ዝወጸ መግለጺ ከም 
ዝሕብሮ፡ ካብ ጠቕላላ 
ናይ ዓሳ ፍርያት ማለት 
620 ሚልዮን ኵንታል 
ዓሳ እቲ 116 ሚልዮን 
ኵንታል ካብ ጥዑም ማይ 
ዝተረኽበ እዩ። 
ኣብ ገለ ገለ ሃገራት ኣፍሪቃ፡ ዓሳታት 

ጥዑም ማይ ቀንዲ ምንጪ መግቢ 
ህዝበን እዩ። ዕስራን ሓሙሽተን 
ሚእታዊት ካብ ጠቕላላ ናይ ዓለም 
እቶት ድማ፡ ካብ ሃገራት ኣፍሪቃ 
ዝእከብ እዩ። ውድብ መግብን ሕርሻን 
ዓለም ኣብ ዘውጸኦ መግለጺ፡ ቍጠባዊ 
ዋጋ ዓሳታት ጥዑም ማይ ክሳብ 26 
ቢልዮን ዶላር ይበጽሕ። 
ካብዚ እቲ 66.1% ካብ ሃገራት ኤስያ 

ክርከብ እንከሎ፡ 22.2% ካብ ሃገራት 
ኣፍሪቃ ዝተረኽበ እዩ። ሽቕለት ኣብ 
ምፍጣር’ውን፡ ቀሊል ዘይኰነ ኣበርክቶ 
ይጻወት። ኣብዚ ሕጂ እዋን ካብ 16.8 
ክሳብ 20.7 ሚልዮን ሰባት ኣብዚ 
ንኡስ ጽላት ብምውፋር ናይ ስራሕ 
ዕድል ፈጢሩ ይርከብ። ተሳታፍነት 
ደቂ-ኣንስትዮ ክሳብ 50% ዝበጽሕ 
ብምዃኑ ድማ፡ ዝያዳ ኣገዳሲ ይገብሮ።
ብመሰረት ጸብጻባት IFAD ካብ 

ነፍሲ-ወከፍ ዝተዘርኡ 111 ዲጋታት 
ኣብ ዓመት ብጠቕላላ 3,500 ሜትሪክ 

ኵንታል ዓሳ ብገንዘብ ክትመን 
እንከሎ፡ 10.5 ሚልዮን 
ናቕፋ (ንሓደ ኪሎ ብሕሳብ 
30 ናቕፋ) ክርከብ ከም 
ዝከኣል ይሕበር። እዚ ጸጋ 
ኣብቲ ህዝብታት እዘን ከባቢ 
ክመቓራሕ ምስ ዝኽእል፡ ኣብ 
መነባብሮኦም ብውሕስነት 
መግብን ኣታዊታትን ክህልዎ 
ዝኽእል ኣበርክቶ ቀሊል 
ኣይኰነን።
ብሓፈሻ፡ ኣብ ከባቢ ዲጋታት 

ዝነብሩ ሕብረተ-ሰባት ኤርትራ፡ 
ብዛዕባ ኣገዳስነት ዓሳታት 
ጥዑም ማይ ኣብ ምምሕያሽ 
መነባብሮን ምውሓስ መግብን 
ክህልዎ ዝኽእል ኣበርክቶ 
ደረጃ ንቕሓቶም ትሑት 
እዩ። ኣብዚ ሕጂ እዋን፡ ሚኒስትሪ ሃብቲ 
ባሕሪ፡ ስራሓት ዓሳ ጥዑም ማይ ከም 
እቲ ዝድለ ንኸይምዕብል ዝገብሩ 

ዘለዉ ቀንዲ ጠንቅታት እንታይ እዮም 
ብምልላይ፡ ንምዕባለ ልምዓት ዓሳታት 
ጥዑም ማይ ምስ መሻርኽቲ ብምዃን 
ዓቲቡ ይሰርሕ ኣሎ።

ብከላ ኦልዮ ብርሻቶን ሳዕቤናቱን

ሸዊት ገብረብርሃን

ነዛ እንነብረላ መሬት፡ ካብ’ቶም ቅድመና 
ዝነበሩ ሰባት ኢና ተረኪብናያ። ንባህርዊ 
ጸጋታት ከየብረስናን ከየዕነናን፡ ከምታ 
ዘላታ ንዝመጽኡ ወለዶታት ምርካብ 
ወይ ምትሕልላፍ ድማ ግዴታና እዩ። 
ተፈጥሮኣዊ ጸጋታት ንውሑዳት ውልቀ-
ሰባትን ጕጅለታትን ጥራይ ዝተሓጽረ 
ዘይኰነ፡ ንኹሉ ብማዕረ ዝብጽሖ ኰይኑ፡ 
ግደና ወሲድና ዝተረፈ ንዝመጽኡ 

ወለዶታት ክንገድፈሎም ተፈጥሮ ዝጠልቦ 
ሓቂ እዩ። የግዳስ፡ ደቂ-ሰብ ጸጋታት 
እዛ ምድሪ ብዘይንሕስያ እናኣብረስና፡ 
ብ“ንዓይ ጥራይ ይጥዓመኒ” ንጐዓዝ 
ኣለና።  
ኣብዚ እዋን ብፍላይ ኣብ’ተን ዓበይቲ 

ፋብሪካታትን ኢንዱስትሪታትን ዝውንና 
ከተማታት፡ ብከላ ኣከባቢ ገኒኑ ክረአ ካብ 
ዝጅመር ዓመታት ኣቚጺሩ ኣሎ። ከም 
ሳዕቤኑ፡ ኣብ ጥዕና ደቂ-ሰብ፡ እንስሳታትን 
ኣትክልትን ኮታስ ኣብ ባህርያዊ ጸጋታት 
ዘውርዶ ዘሎ ሃስያ እናዓበየ ይመጽእ 
ኣሎ። ኦልዮ ብርሻቶ ዝሃለኸ ዘይቲ 
ሞተር ኰይኑ፡ ኣብ ጥዕናን ኣከባብን 
ዘኸትሎ ኣሉታዊ ሳዕቤን ብዙሕ እዩ። 
ንሎሚ ሓፈሻዊ ትርጒምን ባህርያትን 
ኦልዮ ብርሻቶ ኣመልኪትና፡ ምስ ኣብ ዞባ 
ደቡብ ሓላፊ ጨንፈር ኣከባቢ ኣቶ ተኪኤ 
ተኽለሚካኤል ዘካየድናዮ ቃለ-መሕትት 
ይስዕብ፥

 * ኦልዮ ብርሻቶ እንታይ  * ኦልዮ ብርሻቶ እንታይ 
እዩ?እዩ? 

ኦልዮ ብርሻቶ ዘገልገለ ወይ ዝሃለኸ 
ዘይቲ እዩ። ረሳሕ ኣገልግሎቱ ዘብቅዐ 
ዘይቲ ሞተረ እውን ኦልዮ ብርሻቶ ዝብል 
ስም ይሕዝ እዩ። ሓድሽ ዘይቲ ሞተረ 
ብፊዚካውን ቀመማውን መስርሓት 
ሓሊፉ፡ በከልቲ ቀመማት ምስ ተሓወሶ፡ 
እቲ ዘገልገለ ዘይቲ ሞተረ ‘ኦልዮ 
ብርሻቶ’’ ይበሃል። እዚ ሓደ ካብ’ቶም 
ምሒር ሓደገኛታት ጐሓፋ ኰይኑ፡ ኣብ 
ሚኒስትሪ መሬት፡ ማይን ኣከባብን - ክፍሊ 
ኣከባቢ ንዅነታት ኣተኣላልያኡ ይዅን 
ምሕደራኡ ልዑል ኣቓልቦ ገይሩሉ 
ይርከብ። ብኣጠቓላሊ ዝተፈላለዩ 
በከልቲ ከሚካላት ዝሓዘ ስለ ዝዀነ፡ ኣብ 

ኣቶ ተኪኤ ተኽለሚካኤል

ልዕሊ ጥዕና ደቂ-ሰብን ኣከባብን ሓደጋ 
ከስዕብ ይኽእል። ካብዚ ብምብጋስ 
ብቐጻሊ ኣከባቢያዊ ዳህሳስን ግምገማን 
ክካየድ ይግባእ። ብመሰረት ዓለምለኻዊ 
ስምምዕ ካብን ናብን ዝካየዱ ምንቅስቓሳት 
ናይ ሓደገኛታት ቀመማት ዝግበር 
ቍጽጽር ማለት - ውዕል ባሰል (Bas-
sel Convention): ኦልዮ ብርሻቶ ከም 
ሓደገኛ ርስሓት ወይ ጐሓፍ ይምደብ። 

* ትሕዝቶን ከሚካዊ ጠባያትን ‘ኦልዮ * ትሕዝቶን ከሚካዊ ጠባያትን ‘ኦልዮ 
ብርሻቶ’ እንታይ ይመስል?ብርሻቶ’ እንታይ ይመስል?

እቲ ዝበዝሕ ትሕዝቶኡ ብውጽኢት 
ሃይድሮ ካርቦን 
ዝተባህሉ ውሁዳት 
ባእታታት ዝቖመ 
እዩ። እዚ ብዝተፈላለዩ 
ነገራት ኣብ ዝትንከፈሉ 
እዋን፡ ናይ ምብካል 
ዕድል ከጋጥም 
ይኽእል። ገለ ካብ’ቶም 
በከልቲ ባእታታት 
ድማ፡ ከበድቲ 
ሓጻውን (Heasvy 
metasls) ምጥቃስ 

ይከኣል። ብተወሳኺ፡ ቀንድን ፍሉይን 
ትሕዝቶ ሃይድሮ ካርቦን ዘለዎ ርስሓት፡ 
ናይ ፖሊክሎሪኔትድ ባይፈኒለስ (PCBs) 
ዝተባህለ ባእታ ይሕዝ። ውጽኢት ናይ’ዚ 
ከምዚ ዝኣመሰለ ከሚካል፡ ከም ቀለማት 

(Pasints): ናይ ማሕተም ቀለም (Printing 
inks): ናይ ማሕተም ውሁዳት (Seasling 
compounds): ሃይድሮሊክ ዘይቲ (Hy-
drasulic oil): መለስለሲ ዘይቲ (Lubricast-
ing oil): ንምቑራጽ ዝሕግዝ ዘይቲ፡ ኣብ 
ካፓሲተራትን ትራንስፎርመራትን (Cas-
pascitors asnd Trasnsformers) ዘገልግል 
መተሓላለፊ ሙቐት ዝኣመሰሉ ክጥቀሱ 
ይኽእሉ። እዞም ልዒሎም ዝተጠቕሱ 
ከሚካላት፡ ኣብ ብዙሓት ሃገራት 
ንዝተፈላለዩ ንጥፈታት ብዘይፍቓድ 
ኣብ መዓላ ይውዕሉ እዮም። ኣብ ኦልዮ 
ብርሻቶ በከልቲ ጥረ-ነገራት ከም፡ ሌድ 
(Pb)፡ ክሮሚዩም (Cr): ክሎሪነይትድ 
ሃይድሮ ካርቦንን (Chlorinasted hydro-
casrbons) ካልእ ከሚካላትን ክጸንሑ 
ይኽእሉ።

* ኦልዮ ብርሻቶ ንምንታይ ኣገልግሎት * ኦልዮ ብርሻቶ ንምንታይ ኣገልግሎት 

ይውዕል?ይውዕል?

ኦልዮ ብርሻቶ ንዝተፈላለየ መዓላ 
ከገልግል ይኽእል። ንኣብነት፡ ኣብ 
ጋራጃትን መዐደሊ ነዳድን፡ መመንጨዊ 
ኤለክትሪካዊ ጸዓት፡ ኢንዱስትሪታት፡ 
ማሽነሪታት፡ ሞተረ ሕርሻ፡ ተሽከርከርቲን 
ካልእ መዓላን ይውዕል። ዘይቲ ሞተረ 
ብቐንዱ ውጽኢት ፐትሮልየም እዩ። 
እቲ ቀንዲ ኣገልግሎቱ ድማ፡ ፍሕፍሐ 
ንምቅላል፡ ክብደት ንምልዓልን ጸቕጢ 
ንምምሕልላፍን ምዃኑ ይንገር።  

* ኦልዮ ብርሻቶ ስለምንታይ’ዩ ሓደገኛ * ኦልዮ ብርሻቶ ስለምንታይ’ዩ ሓደገኛ 
ጐሓፍ ዝበሃል ወይ ንምንታይ ምስ ጐሓፍ ዝበሃል ወይ ንምንታይ ምስ 
ሓደገኛ ርስሓት ይምደብ?ሓደገኛ ርስሓት ይምደብ?
 
ኣህጕራዊ ውዕል ባሳል፡ ዘገልገለ ዘይቲ 

ሞተረ ከም ሓደገኛ ጐሓፍ ምዃኑ 
የመልክት። ምኽንያቱ፡ ትሕዝቶ ቀመማቱ 
ስለ ዘይሓቅቕ። እቶም ከሚካላት 
ዘይጠፍኡን ንነዊሕ እዋን ዝጸንሑን 
ኰይኖም፡ ኣብ ሓመድ፡ ማይን ኣየርን 
እውን ንሓያሎ እዋን ናይ ምጽናሕ 
ተኽእሎኦም ልዑል እዩ። ብዘይካ’ዚ፡ 
እቶም ቀመማት ምስ መግቢ ተሓዊሶም 
ኣብ ውሽጢ ኣካላት ብምእታው፡ ምስ 
ስርዓት-መግቢ ብምሕዋስ ኣብ ጥዕና 
ህይወታውያን ጕድኣት ከስዕቡ ይኽእሉ። 
ኣብ ርእስ’ዚ፡ እቶም ኣብ ውሽጡ ዝርከቡ 
ባእታታት ብቐሊሉ ዝበንኑ ስለ ዝዀኑ 

ድማ፡ ምስ ሓደገኛ ርስሓት ከም ዝምደብ 
ይሕበር።

* እቶም በከልቲ ባእታታት ብኸመይ * እቶም በከልቲ ባእታታት ብኸመይ 
መገዲ ናብ ኣካላት ደቂ-ሰብ ይኣትዉ?መገዲ ናብ ኣካላት ደቂ-ሰብ ይኣትዉ?

እቶም ከሚካላት ብሰለስተ መገድታት 
ናብ ውሽጢ ኣካላትና ይኣትዉ። ቀዳማይ፡ 
ብምትንኻፍ ኣካላት ይመሓላለፍ። 
ካልኣይ፡ ብኣፍ ምስ መግቢ ተሓዊሶም 
ናብ ውሽጢ ኣካላትና ይኣትዉ። ሳልሳይ 
ከኣ፡ ብምሽታት ወይ ብስርዓተ-ምስትንፋስ 
ኣቢሎም ንውሽጢ ሰሊኾም ይኣትዉ። 
ከም ሳዕቤኑ፡ ኣብ ውሽጢ ሓጺርን ነዊሕን 
እዋን ንዝኽሰቱ ዝተፈላለዩ ሕማማት 
ከቃልዑ ይኽእሉ። ንኣብነት፡ ኣብ ሓጺር 
እዋን ዝኽሰቱ ሕማማት ከም ነድሪ፡ 
ሰሓን ረኽስን ኣብ ዓይኒን ቆርበትን፡ 
ሕማም ሳንቡእ፡ መዓናጡን ካልእን ከስዕቡ 
ይኽእሉ። ኣብ ነዊሕ እዋን ዝኽሰቱ 
ሕማማት ድማ፡ መንሽሮ ናይ ቆርበት፡ ኣብ 
ሳንቡእ፡ ኩሊት፡ ጸላም ከብድን ኣእምሮን 
እተፈላለዩ ጥዕናዊ ጸገማት የኸትሉ። 
ብዘይካ’ዚ፡ ምውሓድ ዘርኢ መፍረን 
ካልእን ሕማማት ከስዕቡ ከም ዝኽእሉ 
ይፍለጥ።  
ኦልዮ ብሪሻቶ፡ ኣብ ጥዕናን ኣከባብን 

ብከላ የስዕብ። ኦልዮ ብርሻቶ ኣብ ምንጪ 
ማያት፡ ሻምብቆታት መስመራት ማይ፡ 
መጻረዪ ረሳሕ ማይ (ፋኛቱራ) ምስ 
ዝሕወስ፡ ኣብ ትሕቲ መሬት ንዘሎ ማይ 
ይብክል። ኣብነት፡ ሓንቲ ሊትሮ ኦልዮ 
ብርሻቶ ኣብ ማያዊ ክፍሊ ምስ ዝከዓው፡ 

ሓደ ሚልዮን ሊትሮ ማይ ክብክል 
ከም ዝኽእል ይሕበር። ልዑል ናይ 
ምዝራቝ ባህሪ ስለዘለዎ፡ ኣብ ዘይግቡእ 
ቦታ ምስ ዝጐሓፍ ንመሬት ብምብካል 
ናይ ኣታኽልቲ፡ ኣሕምልቲ፡ ፍረታትን 
ኣግራብን ዕብየት ይገትእ። ብዘይካ’ዚ፡ 

ብርቱዕ ጸሓይ ኣብ ዝህልወሉ እዋን ከም 
ሃፋ ናብ ኣየር ብምሕዋስን ምስ ደሮናን 
ይበንን። ከም ሳዕቤኑ፡ ምስ ኣየር ተሓዊሱ 
ናብ ኣካላት ደቂ-ሰብ ብምእታው ኣብ 
ጥዕና ሳንቡእ ጸገም የኸተል።  

* ኣብዚ እዋን ህሉው ምሕደራ ጐሓፍ * ኣብዚ እዋን ህሉው ምሕደራ ጐሓፍ 
ኦልዮ ብርሻቶ ከመይ ኣሎ?ኦልዮ ብርሻቶ ከመይ ኣሎ?

ነዚ ኣመልኪቱ ዝተገብረ መጽናዕቲ 
ከም ዘነጽሮ፡ ኣብ ውሽጢ ጋራጃት 
ዝርከብ ዝበዝሕ ጐሓፍ ኦልዮ ብርሻቶ፡ 
ኣብ ዘይውሑስ መትሓዚ ከም ዝእከብ 
ክፍለጥ ተኻኢሉ ኣሎ። ገሊኡ ኣብ 
ባይታ ይፈስስ’ሞ ዝናብ ኣብ ዝሃርመሉ 
ግዜ፡ ናብ ካናለታት ተሓዊሱ ጠንቂ ብከላ 
ይኸውን ምህላዉ ተፈሊጡ። ካልእ፡ 
ዋናታት ተሽከርከርቲ ካብ ጋራጅ ወጻኢ 
ኣብ ፈቐዶኡ ዘይቲ ዝቐያይሩ ምዃኖም 
ክፍለጥ ተኻኢሉ። ካብ’ዚ ሓሊፉ ጐሓፍ 
ኦልዮ ብርሻቶ ኣብ ፈቖዶ ጽርግያ 
ክድፋእን ኣብ ፋኛቱራ ክከዓውን እውን 
ይረአ እዩ። ብተወሳኺ፡ ርስሓት ኦልዮ 
ብርሻቶ ምስ ካልእ ጐሓፍ ብሓባር ኣብ 
መጕሓፊ ቦታ ክድፋእ ብብዝሒ ይረአ።

 * ኣብ ምሕደራ ኦልዮ ብርሻቶ ዝርኣዩ * ኣብ ምሕደራ ኦልዮ ብርሻቶ ዝርኣዩ 
ብድሆታት እንታይ እዮም?ብድሆታት እንታይ እዮም?

ድሩት ኣፍልጦ ህዝቢ ብቐዳምነት 
ክጥቀስ ይከኣል። ካልእ፡ ዝበዝሓ 
ጋራጃት መጽናዕቲ ኣከባቢያዊ ዳህሳስ 
ኣይተኻየደለንን። ማዕረ-ማዕረ’ዚ፡ ዝበዝሓ 
ጋራጃት ትሑት ትሕተ-ቅርጻዊ ብቕዓት 
ዘለወን ኰይነን፡ ብላዕሊ ዘይተኸድነን 
ናሕሲ ዘይብሉን እዩ። እቲ ምድሪ-
ቤቱ ከኣ፡ ብሰሜንቶ ዘይኰነ ብሓመድ 
ዘይተለበጠ እዩ። ከም ሳዕቤኑ፡ ጽሬቱ ስለ 
ዘይተሓለወ ንብዙሕ ሓደጋታት ዘቃልዕ 
እዩ። ብዘይካ’ዚ፡ ፋብሪካ ሕጡብ፡ ምድላው 
ሕብስቲ፡ ፋብሪካ ኖራን ሓጺንን ምንጪ 
ነዳዲ ዝመከሉ፡ ዝጻረየሉ፡ ዝቑረጸሉ ትካል 
እዩ። ካልእ፡ ገለ ወነንቲ ዓበይቲ መካይን፡ 
ነተን መካይን ካብ ምምራት ንምክልኻል 

ካብ ዝብል ሓሳብ፡ ንግዳማዊ ኣካለን 
ንምልካይን ንሓይለማያዊ ሻምብቆታት 
መካይን ንምሕጻብን ይጥቀሙሉ እዮም። 
ብተወሳኺ፡ ደሮና ንምክልኻል ኣብ 
ዘይተለበጠ ምድሪ-ቤት፡ ኦልዮ ብርሻቶ 
ኣብ ሓመድ ክርብረብን ክድፋእን ይርአ 
እዩ። ካልእ፡ ኣብ ብዙሓት ትካላት ጽሬትን 
ውሕስነትን ሰራሕተኛታት ብግቡእ 

ስለ ዘይሕሎ፡ ሰራሕተኛታት ግቡእ 
መከላኸሊ በጃ ክዳን (ጋዎን)፡ ጓንቲ፡ 
ማስክ ገጽን ኣፍንጫን፡ ጫማ ቡትን 
ካልእን ክወድዩ ኣይረኣዩን። ከም ሳዕቤኑ፡ 
ኣብ ውሽጢ ሓጺርን ነዊሕን እዋን 
ንዝገሃድ ሕማማት ክቃልዑ ይኽእሉ። 
ጕድለት ኣታሕዛ ኦልዮ ብርሻቶ ኣብ 
ምእካብ፡ ምኽዛን፡ ምጒዕዓዝ፡ ምጽራይን 
ምጕሓፍን እውን ገለ ካብ’ቶም ዝረኣዩ 
ብድሆታት እዮም። ካልእ፡ ንሃልኪ ነዳዲ 
ዘይቲ ተሽከርከርቲ ዝሕብር መዝገብ 
ኣይጸንሐን። እንተዀነ፡ ሃልኪ ነዳዲ ዘይቲ 
ምስ ብዝሒ ተሽከርከርቲ ተዛሚዱ እዩ 
ዝኸይድ።

* ብከላ ኦልዮ ብርሻቶ ንምግታእ * ብከላ ኦልዮ ብርሻቶ ንምግታእ 
እንታይ ክውሰዱ ዝግብኦም ስጉምትታት እንታይ ክውሰዱ ዝግብኦም ስጉምትታት 
ኣለዉ?ኣለዉ?

ፍልጠት ሓይሊ’ዩ ከም ዝበሃል፡ 
ኣቐዲሙ ህዝቢ ኣፍልጦኡ ክብ ንኽብል 
ዝተፈላለየ ንጥፈታት ክካየድ ይግባእ። 
ኣፍልጦ ሕብረተ-ሰብ ምስ ዝዓቢ ህዝቢ 
ነቲ ብሸለልትነት ይዅን እኹል ኣፍልጦ 
ብሰንኪ ዘይምህላው ከተግብሮ ዝጽንሐ 
ኣዕናዊ ንጥፈት ከወግዶን ክከላኸሎን 
ይከኣል። ድሕሪ’ዚ፡ ጋራጅ ይኵን ካልእ 
ትካላት ቅድሚ ምህናጹ ግቡእ መስርሕ 
ኣከባቢያዊ ግምገማን ዳህሳስን ክካየደሉ 
ይግባእ። ጀነረይተራት ቀንዲ ምንጪ 
ኦልዮ ብርሻቶ ምዃነን ዝፍለጥ ኮይኑ፡ 
ኣብ ዝኣርጋሉ ግዜ ሃልኪ ነዳዲ ዘይቲ 
ስለ ዝውስኽ ግቡእ ቁጽጽርን ክትትልን 
ክግበረለን ኣለዎ። ኣህጉራውያን ውዕላት 
ምኽባር፡ ንትግባረኡ ድማ ዝምልከቶ 
ኣካል ክሰርሕ ይግባእ። ንምሕደራ ኦልዮ 
ብርሻቶ ዝሕግዝ መምርሒታት ክዳሎ 
ኣለዎ። ዓበይቲ ጋራጃትን መሕጸቢ 
መካይንን ውሑስ ዝዀነ መጠራቐሚ 
ናውቲ ኣብ ውሽጢ ትካለን ክሕዛ ወይ 
ናይ ባዕለን ብሰሜንቶ ዝተለበጠ ጉድጓድ 
ሰሪሐን ከዳልዋ ይግባእ።

ሪፖርታጅ

ዳህላክ ነጋሲ



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

2 ሚያዝያ 2025 - ገጽ 6 መበል 34 ዓመት ቁ.183

1ይ ደረጃ ቤት-ፍርዲ 
ዞባ ማእከል

ሳሚኤል ሃብተ ደባስ፡ ወላዲት ኣደይ 
ስላስ ሃብተ ተኪኤ ስለዝዓረፈት፡ ኣነ 
ምስ 5 ኣሕዋተይ 3 ከኣ መወትቲ 
ተተካእቲ (20) ደቆም ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን30/4/25 ኣብ ቤ/ፍ ይቕረብ። 

ብፍ/ሰ/መሰል ወ/ረ/ነፍ/ግራ ብርሃነ 
የውሃንስ 1. እዮብ ብርሃነ 2. ኣዜብ 
ብርሃነ 3. ፈቨን ብርሃነ 4. ሰናይት 
ብርሃነ 5. ምሕረት ብርሃነ ብመንገዲ 
ብፍ/በ/ዕዳ 1 ወረ/ነፍ/ኤልሳ የውሃንስ 
1. ገነት ተኽለገብርጊስ 2. ኣኽበረት 
ተኽለገብርጊስ 3. ኣስቴር ተኽለገብርጊስ 
4. መስፍን ተኽለገርጊስ፣ 2. ኣማረሽ 
የውሃንስ 3. ኣሰፋሽ የውሃንስ ንፈጽሚ 
ዝምልከት ምልክታ ቀሪቡልኩም ስለዘሎ፡ 
ን6/5/25 ብኣካል ወይ ብሕጋዊ ወኪል 
ናብ ቤ/ፍ 5ይ መጋባእያ ቁ/39 ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ንሕብር። 

ሰለሙን ክብሮም ገብሩ፡ ወላዲት ኣደይ 
ነፍ/ሽዋ ይልማ እንግዳ ስለዝዓረፈት፡ 
ኣሕዋተይ 1. ዮርዳ ክብሮም ገብሩ 
2. ሳሌም ክብሮም ገብሩ ንኣዴና ነፍ/
ሽዋ እንግዳ ከምዘይወርሱዋን ናይ 
ውርሲ መሰሎም ዝገደፍዎ ምዃኖምን 
ይረጋገጸለይ ስለ ዝበለ፣ ዝቃወም እንተሎ፡ 
ን24/4/25 ኣብ ቤ/ፍ 2ይ መጋባእያ 
ቁ/49 ይቕረብ።

ኣስመረት ገብረስላሴ ኣብርሃለ፡ 
ኣማረ ገብረኣብ ወልደስላሰ ናይ ስም 
ምትሕልላፍ ጉዳይ ስለ ዘለካ፡ ን29/4/25 
ኣብ ቤ/ፍ 2ይ መጋባእያ ቁ/49 ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ንሕብር።
 
ፈቨን ዮውሃንስ ተኽለ፡ ወላዲት ኣደይ 

ወይኒ ተኪኤ ሃብተ  ስለዝዓረፈት፡ ኣነ 
ምስ 1 ሓፍተይ ብኣደይ ትውለድ 
ዮሃና ተኪኤ ሃብተ   ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን25/4/25 ኣብ ቤ/ፍ 2ይ 
መጋባእያ ቁ/49 ይቕረብ።

ኣቶ ተስፋይ ቦኽረጽዮን ገብረማርያም፡ 
ብዓልቲ ቤተይ ምሕረት ቀለታ ነጋሲ 
ስለዝዓረፈት፡ ንዓይ ናይ መጻምዲ 
መሰለይ ይተሓለወለይ፡ 2 ደቃ ከኣ 
ወረስቲ ምዃንና ይረጋገጸልና ስለ ዝበለ፣ 
ዝቃወም እንተሎ፡ ን29/4/25 ኣብ ቤ/ፍ 
9ይ መጋባእያ ቁ/32 ይቕረብ።

ወ/ሮ ኣብርሀት ዓንደ ተስፋይ፡ ኣቦና ነፍ/ 
ዓንደ በርሀ ሰረቐን ኣዴና ሂወት ተኽለ 
እምነቱን ስለዝዓረፉ፡ ብኣቦ ዝውለዱ 
6 ህልዋትን 1 መዋቲት 2 ተተካኢ 
ደቃን፡ ብኣቦን ኣደን ዝውለዱ ኣሕዋተይ 
ከኣ ኣነ ምስ 5 ህልዋት ኣሕዋተይ 1 
መዋቲት 2 ተተካእቲ ደቃን፡ ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን24/4/25 ኣብ ቤ/ፍ 
9ይ መጋባእያ ቁ/32 ይቕረብ።

1ይ ደረጃ ቤት-ፍርዲ 
ዕዳጋ እኽሊ 

ተጸዋዕቲ ሰናይት ኤልያስ፡ ሳባ ኤልያስ፡ 
መድህን ኤልያስ፡ ዳኒኤል ኤልያስ 

ሰለማዊት ኤልያስ፡ ተስፋማርያም 
ኤልያስ፡ ዮርዳኖስ ኤልያስ፡ ነፍ/ጽገሬዳ 
ኤልያስ ተተካኢት ቤዛዊት ከፍያለው፣ 
ብኣመልካቲት ኣለም ማህራይ ንለበዋ 
ምጽዳቕ ዝምልከት ቀሪቡልኩም ስለ 
ዘሎ፡ ብኣካል ወይ ብሕጋዊ ወኪል 
ን24/4/25 ኣብ ቤ/ፍ ቅረቡ። 

ወ/ሮ ብርዛፍ ገብረምድህን 
ምሕረትኣብ፡ ጓለይ ለተንስኤ ኣስፋው 
በኺት ስለዝዓረፈት፡ ኣነ ጥራይ ወራሲት 
ምዃነይ ይረጋገጸለይ ስለ ዝበለት፣ 
ዝቃወም እንተሎ፡ ን22/4/25 ኣብ ቤ/ፍ 
6ይ መጋባእያ ይቕረብ።

1ይ ቤት-ፍርዲ 
ዓዲ ጓዕዳድ

መዕርግ ብርሃነ መሓሪ ምባል 
ተሪፉ፡ ደሊና ብርሃነ መሓሪ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን8/5/25 ኣብ ቤ/ፍ ይቕረብ። 

1ይ ቤት-ፍርዲ ጻዕዳ 
ክርስትያን

ከሳሲ ዮናስ ኪዳነ መሓሪ፡ ተኸሳሲት 
ወ/ሮ ምሕረት ተኸስተ ተኪኤ፡ ናይ 
ስም ምትሕልላፍ ጉዳይ ስለ ዘለኪ፣ 
ኣብ ጻዕዳ ክርስትያን 1ይ ኪኑ ዝርከብ 
ዘይንቀሳቐስ ንብረት መንበሪ ገዛ ክሲ 
ተመስሪቱልኪ ስለ ዘሎ፡ ብኣካል ወይ 
ብሕጋዊ ወኪል ን29/4/25 ኣብ ቤ/ፍ 
ቅረቢ። እንተዘይቀሪብኪ፡ ጉዳይኪ ኣብ 
ዘየለኽሉ ክረአ ምዃኑ ንሕብር። 

1ይ ደረጃ ቤት-ፍርዲ 
መንደፈራ 

ኣኽበረት ታድዮስ ባህልቢ፡ ብዓል ቤተይ 
የውሃንስ በራኺ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 7 ደቅና 
ከኣ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን4/6/25 ኣብ 
ቤ/ፍ 2ይ መጋባእያ ይቕረብ።

ኣማረ ሞጎስ ገብረሙሴ፡ ኣቦይ ሞጎስ 
ገብረሙሴ ዑቕባሚካኤል ስለዝዓረፈ፡ 
ኣነ ምስ 8 ኣሕዋተይ ወረስቲ ምዃንና 
ይረጋገጸልና፡ ብዓልቲ ቤቱ ወ/ሮ ነብያት 
ኣስመላሽ ገብረመድህን ናይ መጻምዲ 
መሰላ ይተሓለወላ  ስለ ዝበለ፣ ዝቃወም 
እንተሎ፡ ን21/5/25 ኣብ ቤ/ፍ 2ይ 
መጋባእያ ይቕረብ።

ት/ዕድመ ፈንሃስ ርእሶም ወልዱ ምባል 
ተሪፉ፡ ናኦድ ርእሶም ወልዱ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን28/5/25 ኣብ ቤ/ፍ 2ይ 
መጋባእያ ይቕረብ።

1ይ ደረጃ ቤት-ፍርዲ 
ደቀምሓረ 

ከሳሲት የውሃነ ወ/ሚካኤል ሃ/ሚካኤል፡ 
ተኸሳሲ ሜሮን እስቲፋኖስ ኪዳነ፡ ናይ 
ሓዳር ክሲ ተመስሪቱልካ ስለ ዘሎ፡ 
ብኣካል ወይ ብሕጋዊ ወኪል ን22/4/25 
ኣብ ቤ/ፍ ቅረብ። 

1ይ ደረጃ ቤት-ፍርዲ 
ዓዲ ቐይሕ 

ወ/ሮ ወይኒ ጠዓመ ገብሩ፡ ኣደይ ሙሉ 

እዮብ ተላ ስለዝዓረፈት፡ ኣብ ዝንቀሳቐስ 
ይኹን ዘይንቀሳቐስ ንብረታ ኣነ ጥራይ 
ወራሲት ምዃነይ ይረጋገጸለይ ስለ 
ዝበለት፣ ዝቃወም እንተሎ፡ ን28/4/25 
ኣብ ቤ/ፍ ይቕረብ።

ወ/ሮ ጀሚላ ሾፋ ኢብራሂም ምባል 
ተሪፉ፡ ጀሚላ መሓመድ ሽፉ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን28/4/25 ኣብ ቤ/ፍ ይቕረብ።

ከሳሲ ኣነሸፋ ኢብራሂም ናስር፡ 
ተኸሳሲ ናስር ሙሳ ኣራሑ፡ ናይ ገዛ 
ክሲ ቀሪቡልኩም ስለ ዘሎ፡ ብኣካል ወይ 
ብሕጋዊ ወኪል ን24/4/25 ኣብ ቤ/ፍ 
ይቕረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ንሕብር። 

ኣቶ ኣማኑኤል ሓጎስ ኣስመላሽ ሓጎስ፡ 
ኣደይ ግደይ ሓድጉ ጉብሳ ስለዝዓረፈት፡ 
ኣብ ዝንቀሳቐስ ይኹን ዘይንቀሳቐስ ኣነ 
ምስ 6 ኣሕዋተይ ወረስቲ  ምዃንና 
ይረጋገጸለይ ስለ ዝበለ፣ ዝቃወም እንተሎ፡ 
ን17/4/25 ኣብ ቤ/ፍ ይቕረብ።

ዓድል ሳልሕ ዓሊ ምባል ተሪፉ፡ ዓድል 
መሓመድሳልሕ መሓምድዓሊ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን24/4/25 ኣብ ቤ/ፍ ይቕረብ።

1ይ ደረጃ ቤት-ፍርዲ 
ደቀምሓረ 

ወ/ሮ ብሪ ኣበረ ዓንዳይ፡ ብዓል ቤተይ 
ጸጋይ ቀሺ በርሀ ገብረዝጊ ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 6 
ደቁ ከኣ ወረስቲ ምዃኖም ይረጋገጸሎም 
ስለ ዝበለት፣ ዝቃወም እንተሎ፡ ን18/4/25 
ኣብ ቤ/ፍ 9ይቕረብ።

1ይ ደረጃ ቤት-ፍርዲ ድባርዋ

ወ/ሮ ለተብርሃን ኪዳነ ጎደፋ፡ ኣቦይ ኣቶ 
ኪዳነ ጎደፋ ኣውዓሎም ስለዝዓረፈ፡ ኣነ 
ምስ 5 ኣሕዋተይ  ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን30/4/25 ኣብ ቤ/ፍ ይቕረብ።

ወ/ሮ ኤደን ኣማንኤል እስቲፋኖስ፡ 
ተኸሳሲ ኣቶ ሮቤል ተኽልያ ብርሃነ፡ 
ናይ ሓዳር ክሲ ተመስሪቱልካ ስለ ዘሎ፡ 
ብኣካል ወይ ብሕጋዊ ወኪል ን14/5/25 
ኣብ ቤ/ፍ ቅረብ። 

ሞግዚት ወ/ሮ ሰምሃር ኢሳቅ፡ ት/
ዕድመ  መርሃዊ ተስፎም ዘሚካኤል 2. 
ኣስማይት ተስፋም ዘሚካኤል 3. ሄለን 
ተስፋም ዘሚካኤል 4. ብሩኽ ተስፋም 
ዘሚካኤል፣ ስም ኣቦኦም ተስፋልደት 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን30/4/25 ኣብ ቤ/ፍ 
ይቕረብ።

መትከል ክንፈ ፍስሃየ ምባል ተሪፉ፡ 
መትከል ክንፈሚካኤል ፍስሃየ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን16/5/25 ኣብ ቤ/ፍ ይቕረብ።

1ይ ደረጃ ቤት-ፍርዲ
 ዓዲ ዃላ 

ያፈት ክፍሉ ነጋሲ ምባል ተሪፉ፡ 
ናትናኤል ክፍሉ ነጋሲ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን14/5/25 ኣብ ቤ/ፍ ይቕረብ።

ሐለፎም ተስፋማርያም ንጉሰ ምባል 
ተሪፉ፡ ፍረሰላም ተስፋማርያም ንጉሰ 
ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን14/5/25 ኣብ ቤ/ፍ 
ይቕረብ።

1ይ ደረጃ ቤት-ፍርዲ ሰገነይቲ

ከሳሲት ወ/ሮ ሂወት ክፍልዝጊ ሃይለ፡ 
ተኸሳሲ ኣቶ ብርሃነ ተስፋዝጊ መሓረና፡ 
ናይ ሓዳር ክሲ ተመስሪቱልካ ስለ ዘሎ፡ 
ፍትሕ ክግበለይ ስለ ዝበለት፣ ዝቃወም 
እንተሎ፡ ን22/4/25 ኣብ ቤ/ፍ ይቕረብ።

1ይ ደረጃ ቤት-ፍርዲ ሰንዓፈ 

ትርሐስ መሐሪ ተወልደ፡ ኣደይ 
ለተገብሪኤል ገ/ታትዮስ ስለዝዓረፈት፡ ኣብ 
ዝንቀሳቐስ ይኹን ዘይንቀሳቐስ ንብረታ፡ 
ኣነ ጥራይ ወራሲት ምዃነይ ይረጋገጸለይ 
ስለ ዝበለት፣ ዝቃወም እንተሎ፡ ን1/5/25 
ኣብ ቤ/ፍ ይቕረብ።

ከሳሲት ሂወት ገ/መድህን ገብረጻድቕ፡  
ተኸሳሲ ብዓል ቤተይ በረኸት ነጋሽ 
ገብረገርግስ፡ ናይ ሓዳር ክሲ ተመስሪቱልካ 
ስለ ዘሎ፡ ብኣካል ወይ ብሕጋዊ ወኪል 
ን1/5/25 ኣብ ቤ/ፍ ቅረብ። 

ከሳሲ 1.ሚካኤል ገ/እግዚኣብሄር 
ገብረመድህን 2. ምሕረትኣብ ክፍለ ሃይለ፡ 
ተኸሳሲ ገብረመድህን ገብረስላሴ፡ ናይ 
ገንዘብ ምስግጋር ክሲ ቀሪቡልካ ስለዘሎ፡ 
ብኣካል ወይ ብሕጋዊ ወኪል ን1/5/25 
ኣብ ቤ/ፍ ቅረብ። እንተዘይቀሪብካ፡ 
ጉዳይካ ኣብ ዘየለኻሉ ክረአ ምዃኑ 
ንሕብር። 

መሓሪ ገብርየሱስ ሃብተ፡ ብዓልቲ ቤትካ 
ወ/ሮ ጽገወይኒ ጠዓመ ገብረኺዳን፡ ናይ 
ሓዳር ክሲ ኣቕሪባትልካ ስለ ዘላ፡ ብኣካል 
ወይ ብሕጋዊ ወኪል ን18/4/25 ኣብ 
ቤ/ፍ ይቕረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ንሕብር። 

ብርጭቆ ተኽለ፡ በዓል ቤተይ ገብረየሱስ 
መዝገቦ ስለዝዓረፈ፡ ኣብ ዝንቀሳቐስ 
ይኹን ዘይንቀሳቐስ ንብረት ኣነ ምስ 5 
ደቀይ ወረስቲ  ምዃንና ይረጋገጸልና ስለ 
ዝበለት፣ ዝቃወም እንተሎ፡ ን17/4/25 
ኣብ ቤ/ፍ ይቕረብ።

1ይ ደረጃ ቤት-ፍርዲ 
ማይ ምነ

ርሓስ ተስፋይ ትኩእ ምባል ተሪፉ፡ 
ኣብርሃም ተስፋይ ትኩእ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን15/4/25 ኣብ ቤ/ፍ ይቕረብ።

1ይ ደረጃ ቤት-ፍርዲ 
ዒላበርዕድ 

ለምለም ዘርኣይ ገብርስላሴ ምባል 
ተሪፉ፡ለምለም ገብረኢየሱስ ሓጂ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን6/5/25 ኣብ ቤ/ፍ ይቕረብ።

1ይ ደረጃ ቤት-ፍርዲ ሓጋዝ 

ወ/ሮ ኪዳኑ ክብርኣብ ወልደማርያም፡ 
ብዓል ቤተይ ኣቶ ገብረቅዱስ ተኽሉ 
ስዓድ፡ ን3 ዓመት ደሃይ ስለ ዘይብሉ 
ይጸወዓለይ ስለ ዝበለት፣ ብጋዜጣ ሓዳስ 
ኤርትራ ተጸዊዕካ ን29/4/25 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ንሕብር። 

ዓሊ ስዒድ ዑስማን ምባል ተሪፉ፡ 
ዓሊስዒድ ዑስማን ዓሊ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን29/4/25 ኣብ ቤ/ፍ ይቕረብ።

1ይ ደረጃ ቤት-ፍርዲ 
ኣቑርደት 

ወ/ሮ ፋጥና ማሕሙድ ሙሳ፡ ተጸዋዒት 
ወ/ሮ ዮሃና ታደሰ ስምኦን፡ ብዕለት 
17/5/2024 ዓ/ም ብዝገበርናዮ ውዕል 
መሸጣ መኪና ሰሌዳ ቁ/ER-3B-2832 
ቁ/ቻሲ FIAT682N4*063251* መኪና 
ካብ ዋና ብዘላቶ ሉነታት ተቐቢለ፡ 
እንተኾነ ተጸዋዒት ናብ ስመይ ስለ 
ዘየመሓላለፈትለይ ኣድራሽኣ ከኣ ስለ 
ዘይተፈልጠ ትጸወዓለይ ስለ ዝበለት፣ 
ብኣካል ወይ ብሕጋዊ ወኪል ን30/4/25 
ኣብ ቤ/ፍ ቅረቢ። 

1ይ ደረጃ ቤት-ፍርዲ 
ተኾምብያ 

ዘርኦም ገብረሚካኣኤል ተወልደመድህን 
ምባል ተሪፉ፡ ዘርኦም ገብረሚካኤል 
ተወልደመድህን ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን28/4/25 
ኣብ ቤ/ፍ ይቕረብ።

1ይ ደረጃ ቤት-ፍርዲ ተሰነይ 

መ/ወሃቢ ኣቶ ኣማን ኣብርሃም ስዩም፡ 
ይግባይ በሃሊ ኣቶ ጸጋይ ሃይለ ገብረሙሴ፡ 
ክሲ ቀሪቡልካ ስለዘሎ፡ ን21/4/25 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ንሕብር። 

መ/ወሃቢ ኣቶ ኣማን ኣብርሃም ስዩም፡ 
ይግባይ በሃሊ ኣቶ ኣዱሊስ ኢብራሂም 
ዓሊ፡  ክሲ ቀሪቡልካ ስለዘሎ፡ ን21/4/25 
ኣብ ቤ/ፍ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ንሕብር።

NOTICE
      Notice is hereby given to the public that the 
shareholders of Graphic General Trading P.L.C on 
their Extraordinary General Meeting held on the 27th 
day of March 2025 have resolved that;
Mrs. Mulu Tsegai Teweldemedhin has donated and 
transferred her 2 (Two) shares 

par value of 1,000.00 (One Thousand) Nakfa to 
Sara Berhe Ghebremariam.                                   .                                   

Graphic General Trading P.L.C



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ወረስቲ ነ/ፍ ቀሺ ገብረስላሴ ግደ ኪዳነማርያም ነፍ/ሄር ገብረትንሳኤ መንደር 
ዝኾንና፡ ብስም ወላድና ዝተመዝገበ፡ ኣብ ኣስመራ ዞባ 4 ምም/ 10 ኣብ ኮምሽን 
ኣባይቲ ብቁጽሪ ምስክር ወረቐት 104845 መ/ቁ117090/117091 ዋንነት 
ዝተወሃበ ገዛ ውርስን ምቅሊትን ናብ ስምና ከነመሓላልፎ ስለ ዝደለና፣ ዝቃወም 
እንተሃልዩ፡ ኣብ ውሽጢ 30 መዓልቲ ካብ ዝምልከቶ ቤት ፍርዲ መአገዲ ወይ’ውን 
ይግባይ ተባሂሉሉ እንተነይሩ ውሳነ ሒዙ ናብ ቤት ጽሕፈት ፓብሊክ ኖታሪ 
ይቕረብ። እንተዘይቀሪቡ፡ ብዘሎኒ ሰነዳት ጉዳይየ ክውድእ ምዃነይ እሕብር።

ግርማይ ገብረስላሴ

ብስም ጸሃይነሽ ገብረዮውሃንስ ሓጎስ  ዝተመዝገበ፡ ብቁ.ፍ.ዋኒን ASL00026338 
ዝኾነ፡ ኣብ ዞባ ማእክል ን/ዞባ ገጀረት ጎደና 751 ቁ.109 ዝርከብ ናይ ቤት መስተ 
ትካለይ ንኣቶ ኣብርሃም ተኽለሰንበት ዓንደሚካኤል ኣድራሻ ዞባ ማእክል ንዞባ 
ገጀረት ጎደና መስሓሊት ቁ.ገዛ 12 ካብ ዕለት 01/01/2024 ክሳብ ዕለት 03/03/2026 
ኣካርየዮ ስለ ዘለኹ፣ ዝቃወም እንተሎ፡ ኣብ ውሽጢ 30 መዓልቲ፡ ስልጣን ንዘለዎ 
ቤት ፍርዲ ተቃውሞኡ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ 
እቲ ናይ ክራይ ውዕል ሕጋዊ ምዝግባ ከም ዝፍጸመሉ ነፍልጥ።

ጸሃይነሽ ገብረዮውሃንስ ሓጎስ 
ሕጋዊ ወኪል ኣለምሰገድ ገብረዮውሃንስ

ኣብ ዞባ ዓንሰባ ከረን ምም/ ከባቢ 05 ዞን 1 ብቁ. ምስክር ወረቐት 301845 
መወከሲ ቁ302880 ስፍሓት መሬት ብሓደ ወገን 18.30ብ 13.35 ት/ሜ ብሓደ 
ወገን 10 ብ11.15 ኣብ ልዕሊኡ 2 ቀንዲ ክፍልን 2 ተሓጋጋዝን ክፍልን 1 
ክፍሊ ገዛ ዝተሰረተን ባስካ ዝተደኮነ፡ ብስም ነ/ፍ ደብሩ መንደር ተላን ወ/ሮ 
ለተሃይማኖት ገብርየስ ኖራይን ዝተመዝገበ ስለዝዓደክዎ’ሞ ናብ ስመይ ከሰጋግሮ 
ስለ ዝደለኹ፣ ዝቃወም እንተሎ፡ ኣብ ውሽጢ 30 መዓልቲ ካብ ዝምልከቶ 
ቤት ፍርዲ መአገዲ ወይ’ውን ይግባይ ተባሂሉሉ እንተነይሩ ውሳነ ሒዙ ናብ 
ቤት ጽሕፈት ካዳስትራልን ቤት ጽሕፈት ኖታሪን ዞባ ዓንሰባ  ከረን ይቕረብ። 
እንተዘይቀሪቡ፡ ብዘሎኒ ሰነዳት ጉዳይየ ክውድእ ምዃነይ እሕብር።

ኣቶ እመሃጼን መድህን ጸጋይ

ብስም ሳምኤል ሃብተሚካኤል ነስረዲን ዝተመዝገበ፡ ብቁ.ፍ.ዋኒን ASL00042497 
ዝኾነ፡ ኣብ ዞባ ማእከል ን/ዞባ ማ/ከተማ ጎደና ማትኣ ቁ.ገዛ 54c ዝርከብ ናይ 
ኮስመቲክስ፡ ስፋይ ክዳውንቲ፡ ናይ ጫማን ውጽኢት ቆርበትን መሸጢ ትካለይ፡ 
ንወ/ሮ ፎርቱና መንግስትኣብ ተኽለ፡ ኣድራሻ ዞባ ማእከል ን/ዞባ ማይ ተመናይ  
ጎደና ባምቢ- ከረን  ቁ.ገዛ ካብ ዕለት 01/03/2025 ክሳብ ዕለት 28/02/2027 
ኣካርየዮ ስለ ዘለኹ፣ ዝቃወም እንተሎ፡ እዚ ምልክታ እዚ ካብ ዝወጸሉ ዕለት ኣብ 
ውሽጢ ሰላሳ መዓልቲ፡ ስልጠን ንዘሎዎ ቤት ፍርዲ ተቓውሞኡ የቕርብ።
 እንተዘይኮይኑ፡ ዝቃወም ኣካል ከምዘየለ ተቖጺሩ፡ እቲ ናይ ክራይ ውዕል ሕጋዊ 
ምዝገባ ከምዝፍጸመሉ ነፍልጥ።

ሳምኤል ሃብተሚካኤል ነስረዲን

ኣብ ዞባ ዓንሰባ ን/ዞባ ከረን ከባቢ 06፡ (03 በተርየት)፡ ዚፕ ኮድ 6K-1323 ፕሎት 
02 ፓርሰል C፡ ብመለለይ ቁ.ንብረት 6BRKRN000442/0 ዝተመዝገበ ገዛ፡ 
ስፍሓቱ 2000.00 ት/ሜ ዝኾነ ዘይንቀሳቐስ ንብረት (ገዛ) ብስም ኣቶ መሓሪ ብርሃን 
በየነ ዝተመዝገበ ዝዓደክዎ፡ ናብ ስመይ ከመሓላልፍ ስለ ዝደለኹ፣ ዝቃወም እንተሎ፡ 
ምልክታ ኣብ ጋዜጣ ሓዳስ ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ 
ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ መአገዲ ትእዛዝ ወይ 
ናይ መወዳእታ ውሳነ (ይግባይ ተባሂሉሉ እንተኾይኑ) ሒዙ ናብ ቤት ጽሕፈት 
ፓብሊክ ኖታሪን ቤት ጽሕፈት ካዳስተርን ዞባ ዓንሰባ ከረን ይቕረብ። ተቓውሞ 
እንተዘይቀሪቡ ግን ኦርጅናል ሰነዳተይ ኣቕሪበ ጉዳየይ ክፍጽም ምዃነይ እሕብር።

ሃና ባህታ ታፍላ

ንሕና ወ/ሮ ትርሓስ ተኽለ ተድላን ወ/ሮ መድህን ተስፋይ ተወልደመድህን፡ ካብ 
ወ/ሮ ሮዛ ባሲራ ኢፓሊቶ ዝዓደግናዮ ገዛ፡ ኣብ ኣስመራ ምም/ን/ዞባ ቲራቮሎ ዚፕ 
ኮድ 1A745፡ ጎደና እምባ ሳይም፡ ቁ.ገዛ 48-50፡ ፖሎት 77፡ ፓርሰል H1ዝርከብ፡ 
ኣብ ቤት ጽሕፈት ካዳስተር ብቁ. ንብረት1BRASM014815/1ዝተመዝገበ፡ ናብ 
ስምና ከነመሓላልፎ ስለ ዝደለና፣ ዝቃወም እንተሎ፡ ምልክታ ኣብ ጋዜጣ ሓዳስ 
ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ 
መሰረት ካብ ዝምልከቶ ቤት ፍርዲ መኣገዲ ትእዛዝ ወይ ናይ ውሳነ (ይግባይ 
ተባሂሉሉ እንተኾይኑ) ሒዙ፡ ናብ ጽሕፈት ፓብሊክ ኖታሪን ቤት ጽሕፈት  ሃገራዊ 
ካዳስተርን ይቕረብ። ተቓውሞ እንተዘይ ቀሪቡ ግን ኦርጂናል ሰነዳትና ኣቕሪብና 
ጉዳይና ከነፈጽም ምዃንና ንሕብር።

ወ/ሮ ትርሓስ ተኽለ ተድላን 
ወ/ሮ መድህን ተስፋይ ተወልደመድህንን

ኣነ ናይ ኣደይ ነፍ/ሄር ንግስቲ ተኽለ ኣቶይ ወራሲ ምዃነይ ኣብ 3ይ ቤት ፍርዲ 
ዞባ ማእከል ብቁ/መዝ/715/19ብ ዕለት 14/07/2009 ተረጋጊጹለይ ይርከብ። በዚ 
መሰረት፡ ኣብ ዞባ ማእክል ምም/ን/ዞባ ገጀረት፡ ዞባ 3 ምም/06 ጎደና 7 ቁ.ገዛ 
74 ስፍሓት መሬት 187 ት/ሜ ቁ.ሎታ 111 ቁ.ፓርቸላ ‘ኢ’ ዓይነት ገዛ ተራ 
ቀንዲ ክፍልታት 2 ተሓገዝቲ ክፍልታት 2 ዝሓዘ፡ ብስም ኣደይ ነፍ/ሄር ንግስቲ 
ተኽለ ኣቶይ ዝተመዝገበ ዘይንቀሳቐስ ንብረት ገዛ፡ ስም ምትሕልላፍ ክገብር 
ስለ ዝደለኹ፣ ዝቃወም እንተሎ፡ ኣብ ጋዜጣ ሓዳስ ኤረትራ ካብ ዝወጸሉ ኣብ 
ውሽጢ ሓደ ወርሒ፡ ካብ ቤት ፍርዲ መአገዲ ትእዛዝ ሒዙ ናይ ቤ/ጽሕፈት 
ፓፕሊክ ኖታዮ ይቕረብ። ተቓውሞ እንተዘይቀሪቡ፡ ኦርጅናል ሰነዳተይ ኣቕሪበ 
ጉዳየይ ክፍጽም ምዃነይ እሕብር።  

ኣቶ ዮሴፍ ደበሳይ ተማኑ

1ይ ደረጃ ቤት-ፍርዲ 
ዕዳጋ እኽሊ

ት/ዕ ሰናይ ኣቶ ብርሃን ገብረሂወት ምባል 
ተሪፉ፡ ዮናታን ኣቶብርሃን ገብረሂወት 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን22/4/25 ኣብ ቤ/ፍ ይቕረብ። 

1ይ ደረጃ ቤት-ፍርዲ 
ዓዲ ጓዕዳድ 

ወ/ሮ ለተትንሳኤ ክፍለ ሃብተጊዮርጊስ 
ምባል ተሪፉ፡ ለተንስኤ ከፈላ ሃብተጊዮርጊስ 
ተባሂሉ  ይተኣረመለይ ስለ ዝበለት፣ 
ዝቃወም እንተሎ፡ ን22/4/25 ኣብ ቤ/ፍ 
ይቕረብ።

ቀሺ ሃብተማርያም ተኽለሚካኤል 
ኣርኣያ፡ ኣቦና ተኽለሚካኤል ኣርኣያ 
ተወልደመድህን፡ ኣዴና ጽገ ገብረማርያም 
ኢማኑ ስለ ዝዓረፉ፡ ኣነ ምስ 3 ኣሕዋተይ 
10 ደቂ ሓወይን ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን22/4/25 ኣብ ቤ/ፍ ይቕረብ።

1ይ ደረጃ ቤት-ፍርዲ 
እምባደርሆ

ሄራን ፊልጶስ ተወልደብርሃን ምባል 
ተሪፉ፡ ቤትኤል ፊልጶስ ተወልደብሃን 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን22/4/25 ኣብ ቤ/ፍ 
ይቕረብ።

1ይ ደረጃ ቤት-ፍርዲ 
ጎልጅ 

ለተብርሃን ካሕሳይ ብርሃነ፡ ስም ኣደይ 
ልያ ተወልደ ማህድር ምባል ተሪፉ፡ ልያ 
ሙሴ ሰመረኣብ ተባሂሉ ይተኣረመለይ 
ስለ ዝበለት፣ ዝቃውም እንተሎ፡ ን11/4/25 
ኣብ ቤ/ፍ ይቕረብ።

  1ይ ደረጃ ቤት-ፍርዲ 
ሞልቂ

ወ/ሮ ጽገወይኒ መዓሾ ኣብርሃ፡ ወድና 
ኣድሓኖም ገብረኣምላኽ ስለዝተሰውአ፡ 
ውላድ ይኹን ቃልኪዳን ስለ ዘይብሉ፡ 

ንሕና ወለዱ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን22/4/25 
ኣብ ቤ/ፍ ይቕረብ።

ወ/ሮ ፍረወይኒ የማነ ገብረስላሴ፡ ብዓል 
ቤተይ ምስግና ሃይለ ጊላዝጊ ስለዝተሰውአ፡ 
ንዓይ ናይ መጻምዲ መሰለይ ይተሓለወለይ፡ 
5 ደቁ ከኣ ወረስቲ ምዃኖም ይረጋገጸሎም 
ስለ ዝበለት፣ ዝቃወም እንተሎ፡ ን22/4/25 
ኣብ ቤ/ፍ ይቕረብ።

ወ/ሮ መርሖ ኪዳነ በራኺ፡ ብዓል ቤተይ 
ሃይለሚካኤል ብስራት ስለዝተሰውአ፡ ንዓይ 
ናይ መጻምዲ መሰለይ ይተሓለወለይ፡ 7 
ደቁ ከኣ ወረስቲ ምዃኖም ይረጋገጸሎም 
ስለ ዝበለት፣ ዝቃወም እንተሎ፡ ን22/4/25 
ኣብ ቤ/ፍ ይቕረብ።

1ይ ደረጃ ቤት-ፍርዲ 
ባረንቱ 

ወ/ሮ መርሃዊት መሓሪ ደባስ፡ ት/ዕድመ 
ወደይ ፋትሓዊ ዘርእጋብር ሰለሙን 
ምባል ተሪፉ፡ ፍትሓዊ ዘርኢት ተባሂሉ 
ይተኣረመሉ ስለ ዝበለት፣ ዝቃውም 
እንተሎ ን23/4/25 ኣብቤ/ፍ ይቕረብ።

ምስጋና 

ብዕረፍቲ ክቡር ኣቦና ኣቶ ኣለምሰገድ 
ትኳቦ ተወልደመድህን ዝተሰመዓና መሪር 
ሓዘን እናገለጽና፣ ኣብ ዓዲ ያኹሉ ን/ዞባ እምኒ 
ሓይሊ ዘቃበርኩምናን ኣብ ገዛና ብምምልላስን 
ብተሌፎን ካብ ውሽጥን ወጻእን ብምድዋልን 
ዘጸናናዕኩምናን ሕሰም ኣይትርከቡ እናበልና 
ምስጋናና ነቕርብ።

ምሉኣት ስድራቤት ነፍስሄር ኣቶ ኣለምሰገድ 
ትኳቦ ተወልደመድህን

ምስጋና 

ብዕረፍቲ እነፍቅራ ኣዴና ወ/ሮ ዛይድ 
ሰለሙን ቀሺ ተስፋዝጊ ዝተሰመዓና መሪር 
ሓዘን እናገለጽና፣ ምስ ሓመመት ኣብ ሃገረ 
ኣመሪካ ዳላስ እናተመላለስኩምን ብቴለፎን 
እናደወልኩምን ዝበጻሕኩምና፤ ኣብ ኣስመራ 
ቤተ-ክርስትያን እንዳ በኣለ እግዚኣብሄር 
ዘቃበርኩምና፡ ሕሰም ኣይትርከቡ የቐንየልና 
እናበልና ሓዘንና ንዓጹ። 

ምሉኣት ስድራቤት

ብስም ሰሚራ መሓመኑር ኢብራሂም ዝተመዝገበ፡ ብቁ.ፍ.ዋኒን ASL00042917 
ዝኾነ፡ ኣብ ዞባ ማእከል ን/ዞባ ትራቮሎ ጎደና ዋርሳይ ቁ.ገዛ 118 ዝርከብ ናይ 
ዱኳን ትካለይ፡ ንኣቶ ተስፋይ ዓንዶም ዳየር፡ ኣድራሻ ዞባ ጋሽ ባርካ ን/ዞባ 
ተሰነይ ጎደና-ቁ.ገዛ-ካብ ዕለት 01/01/2025 ክሳብ ዕለት 31/12/2026 ኣካርየዮ 
ስለ ዘለኹ፣ ዝቃወም ምስ ዝህሉ፡ እዚ ምልክታ እዚ ካብ ዝወጸሉ ዕለት ኣብ 
ውሽጢ ሰላሳ መዓልቲ፡ ስልጣን ንዘሎዎ ቤት ፍርዲ ተቓውሞኡ የቕርብ። 
እንተዘይኮይኑ፡ ዝቃወም ኣካል ከምዘየለ ተቖጺሩ እቲ ናይ ክራይ ውዕል ሕጋዊ 
ምዝገባ ከምዝፍጸመሉ ነፍልጥ።

ሰሚራ መሓመኑር ኢብራሂም

ኣብ ከተማ ኣስመራ ንኡስ ዞባ ዕዳጋ ሓሙስ ከባቢ ኣባጋልያኖ ዝርከብ ጎደና 
ሮምለ ቁ.ገዛ 45 ቁጽሪ ንብረት LBRASM019168 ስፍሓት መሬት 300.90፣ 
ብዝሒ ክፍልታት ቀንዲ ክፍሊ 3 ሓገዝቲ 2 ዝኾነ ገዛ፡ ብስም ሰናይት ሚኪኤል 
+5 ዝተመዝገበ ስለዝዓደክዎ’ሞ ናብ ስመይ ከሰጋግሮ ስለ ዝደለኹ፣ ዝቃወም 
እንተሃልዩ፡ ሕጊ ብዝእዝዞ መሰረት ኣብ ዝምልከቶ ቤት ፍርዲ መአገዲ ትእዛዝ ወይ 
ናይ መወዳእታ ውሳነ (ይግባይ ተባሂሉሉ እንተኾይኑ) ሒዙ ናብ ቤት ጽሕፈት 
ካዳስተርን ቤ/ጽሕፈት ኖታሪን መአገዲ የቕረብ። 

ዘውዲ ጎይትኦም ተ/ጋብር

 2 ሚያዝያ2025 - ገጽ 7 መበል 34 ዓመት ቁ.183

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

VACANCY ANNOUNCEMENT

Bisha Mining Share Company is inviting applicants for the following position 
for Bisha site project.

Position: Shift Supervisor
Department: Mining
Number required: One (01)

Primary Purpose
•	 To organize and supervise the shift operations concerning mechanized drilling, lashing, and 

tramming of ore to ensure safe attainment of set targets.
•	 Accountable for delivering individual and team production targets and coaching/mentoring 

of team. 
•	 Contribute as a member of a committed, high-performance team. 
•	 Provide visible leadership of the underground mine production operations and all other re-

lated.

Task description expanded to core performance areas 
•	 To ensure that set targets are achieved
•	 To prevent injury to personnel and safeguard company property
•	 To enhance their performance
•	 To meet statutory requirements
•	 To ensure effective and efficient completion of task
•	 To provide information for attention/decision making
•	 Health, Safety and Environment

Unique requirements / other information
•	 The candidate must be Physically and Medically fit.
Qualifications: Knowledge and Experience
o Diploma in mining or equivalent 
o Valid Blasting License
o Valid First Aid Certificate
o Experience in underground hard 

rock mining is essential.
o Shift Boss certificate of 

competency

o 3 years progression through lower ranks.
o 7 years typical underground mining 

experience following qualification.
o Knowledge of blasting operation techniques
o Knowledge of Mine layouts
o Knowledge of use underground equipment 

and machinery as well as explosive 
regulations.

Technical Skills Behavioral Skills
o Supervisory skills-ability 

to organize and co-ordinate 
including good liaison with other 
departments.

o Basic Computer Literacy, Good 
English written, verbal and 
organisational skills, Ability to 
lead a team, Excellent hazard 
awareness, Strong Supervisory 
Skill and ability to lead a team.

o Highly organized with the ability to work 
independently and under pressure.

o Organizational skill with Ability to work 
under pressure, Problem solving and 
analytical skills, Interpersonal skills, Strong 
communication skills, Commitment to safe 
work practices, Self-motivated, Acting in 
sense of urgency, Accountable personality

Position: HME Operator

Department: Mining
Number required: Two (02)

Primary Purpose
•	 To plan sectional activities and drive the loader to move economic metal bearing ore /con-

centrate from shade to appropriate tips, 
•	 Supervise sectional   activities to ensure compliance with requirements and transport materi-

als/equipment to   various production locations to facilitate production continuity

Task description expanded to core performance areas 
•	 Planning
•	 Implementation of the plan
•	 Reporting 

Unique requirements / other information
•	 Ability to operate all underground equipment
•	 The candidate must be Physically and Medically fit.

Qualifications: Knowledge and Experience
o Trade certification 

to operate 
u n d e r g r o u n d 
Loader, Dump 
truck, Rigs, 
and ancillaries’ 
equipment.

o Valid blasting 
license. 

o Valid driver’s 
license

o 5 years working experience 
in underground mining 
environment.

o Prior experience as a 
Loader/Dump truck /rig 
Operator.

o Prior experience operating 
remote LH410, XTUW-
5, ST 18, LH17i, remote 
R2900 Loaders or similar. 

o Prior experience operating 
XTIUI- 20, TH 545,MT 42 
Dump trucks or similar

o Prior experience operating 
DL321, DD321 

o Prior experience operating 
underground support 
equipment

o Read & write English 
language.

o Able to perform basic 
machinery troubleshooting 
task.

Technical Skills Behavioral Skills
o Ability to work 

long shifts both 
day and night shift.

o Risk management 
and assessment.

o Analytical and 
Problem solving

o Excellent Hand-
Eye Coordination

o Ability to work under 
pressure.

o Take instruction from 
supervisor/crew leaders, 
Excellent teamwork skills, 
Excellent Communication 
skill, Ability to work 
towards strict deadlines, 
Interpersonal skills

General Information and other requirements:
•	 Place of Work:              Bisha.
•	 Salary:                               As per Company 

salary scale.
•	 Type of Contract:             Indefinite

Additional requirement for Nationals: 
•	 Having fulfilled his/her National Service 

obligation and provide evidence of release 
paper from the Ministry of Defense. 

•	 Present clearance paper from current/last 
employer.

•	 Testimonial documents to be attached (CV, 
work experience credentials, a copy of your 
National Identity Card etc.).

•	 Only shortlisted applicants will be considered 
as potential candidates for an interview.

•	 Application documents will not be returned to 
sender.

•	 All applications should be sent through the 
post office.

•	 Deadline for application: 10 days from the 
day of publication in the Newspaper.

Address: Please mail your applications to:-
                     Bisha Mining Share Company, 
                     P. O. Box 4276 Asmara, Eritrea
Note to Eritrean applicants:  
                  Please send a copy of your application to:
                   1.   Aliens Employment permits Affairs,
                         P. O. Box 7940 
                         Asmara, Eritrea.
                   2.    Mineral Resources Management 
                          P. O. Box 272
                          Asmara, Eritrea

መበል 34 ዓመት ቁ.183

ልቦናን ፍልስፍናንልቦናን ፍልስፍናንልቦናን ፍልስፍናንልቦናን ፍልስፍናን
ምሉእብርሃን ሃብተገብሪኤልምሉእብርሃን ሃብተገብሪኤል

ዓንኬል ሓሳባት

 ኣብ እዚ ግዜ እዚ ኣብ ዓለምና 
ማእለያ ዘይብሎም ሓበሬታታት እዮም 
ዘለዉ። ብመንጽሩ፡ ኣብ ናይ ቋሕ ሰም ግዜ 
ውሳነ ክንወስድ ንሕተት ኣለና። ኣብ ከምዚ 
ኵነታት፡ መጐታዊ ኣተሓሳስባ ከም ፋና ንጻረን 
ርትዓውነትን ኰይኑ የገልግል ኣሎ። 
መጐታዊ ኣተሓሳስባ ንሕልኽላኽ መዓልታዊ 

ናብራ ብዓወት ንኽንሰግር ዝሕግዘና ፍሉይ 
ክእለት እዩ። መዓስ እዚ ጥራይ፡ ብቑዕ ውሳነ 
ንኽንወስድ፡ ንግድላት ብጽፈት ንኽንፈትሕ 
ከምኡ እውን፡ ንሳዕቤናት ተግባርና ንኽንርዳእ 
ይሕግዘና። 
 ብዙሓት ሰባት ንመጐታዊ 

ኣተሓሳስባ በብዝመስሎም ክትርጕምዎ 
ይህቅኑ እዮም። መጐታዊ ኣተሓሳስባ ክእለት 
ብወድዓዊ ኣገባብ ሓበሬታ ምትንታን፡ 
ምግምጋም መርትዖ ከምኡ እውን፡ ርትዓዊ 
ፍርዲ ምሃብ እዩ። ንግምታት ኣብ ምልክት 
ሕቶ ምእታው፡ ንድጕላት ክብርታት 
ምስትብሃል ከምኡ እውን፡ ንብቑዕነት 
መጐታት ምግምጋም የጠቓልል። 
 መጐታውያን ሓሰብቲ 

ብስምዒታት ወይ ዝዋገታት ብቐሊሉ 

ኣይጥምዘዙን እዮም። ብመንጽሩ፡ ውሳነ 
ንኽወስዱ ኣብ ስነ መጐትን መርትዖን እዮም 
ዝምርኰሱ። 
 ኣብ ነፍሲ ወከፍ መዓልቲ ማእለያ 

ዘይብሎም ውሳነታት ኢና እንወስድ። ንግሆ 
ተንሲእና እንታይ ዓይነት ቍርሲ ክንምገብ 
ከም ዘለና ኣብ ምምራጽ ንጽመድ። እዚ 
እቲ ዝቐለለ እዩ። ኣብ እዚ ሕጂ እንሰርሓሉ 

ዘለና ሞያ ክንቅጽል ድዩ ዘለና ዋላስ ካልእ 
ሓድሽ ሞያ ኢና ክንቅይር ዘለና ዝብል ከቢድ 
ውሳነ እውን፡ ኣብ ቅድመና ተገቲሩ ክጸንሓና 
ይኽእል እዩ። 
 መጐታዊ ኣተሓሳስባ ንእወታውን 

ኣሉታውን ሸነኽ ናይ ነፍሲ ወከፍ እንወስዶ 
ኣማራጺ ብዕቱብ ክንመዝኖ ከም ዘለና 
ይሕግዘና። ንተኽእሎታት ውጽኢት ኣብ 
ግምት የእትዎም። ነቲ ዝያዳ ኣርባሒ ተግባር 
ኣብ ምምራጽ ይጠቕመና። 
 መጐታውያን ሓሰብቲ እንተ 

ዄንና፡ ነቶም ናብ ኣሉታውያን ሳዕቤናት 

ክመርሑና ዝኽእሉ ሃንደበታውያን ውሳነታት 
ካብ ምውሳድ ንሕየብ። ኣብ ክንድኡ፡ ምስ 
ሸቶታትናን ክብርታትናን ዝሳነዩ ጥንቁቓት 
ምርጫታት ንወስድ። 
 ህይወት ብብድሆታት 

እተመልአት እያ። ክእለት ብጽፈት ንግድላት 
ምፍታሕ፡ ኣብ ውልቃውን ሞያውን ዓወት 
እምብዛ ኣገዳሲ እዩ። መጐታዊ ኣተሓሳስባ 

ንናይ ግድል ወይ ጸገም ምፍታሕ ክእለትና 
ክብ የብሎ። ነቶም ሕልኽልኽ ዝበሉ ጕዳያት 
ናብ ክውደኑ ዝኽእሉ ክፋላት ብምምቕቓል 
እዩ፡ ብዝቐለለ ኣገባብ ከም እንፈትሖም 
ዘኽእለና። ነቲ ሱር ጠንቂ ኣለሊና፡ ፈጠራዊ 
ፍታሕ ንኸነማዕብል ይሕግዘና።
 እዚ ውርጹጽ ኣገባብ ኣፈታትሓ 

ግድል፡ ናብ ዝሓሸ ውጽኢት ይመርሓና 
ጥራይ ዘይኰነ፡ ኣብ ምግጣም ኣጸገምቲ 
ኵነታት ልዑል ርእሰ ተኣማንነት ንኽንሃንጽ 
እውን ይሕግዘና።    
 ኣድማዒ ምብህሃል ኣብ ቤት፡ ኣብ 

ስራሕ ወይ ማሕበራዊ ኵነታት እምነ ኵርናዕ 
ናይ ዕዉት ዝምድናታት እዩ። መጐታዊ 
ኣተሓሳስባ ንሓሳባትና ብንጹር መንገዲ 
ከነማሓላልፍን ንኻልኦት ሰባት ብጽሞና 
ክንሰምዖምን የኽእለና። 
 ንተኣማንነት ምንጭታትን 

ንሓይሊ መጐተን ብምግምጋም፡ ኣብ ትርጕም 
ዘለዎ ምይይጥ ክንጽመድ ንኽእል ኢና። 
ንግርጭታት ብሜላ ክንፈትሕ ንኽእል። 
ምስ እቶም ኣብ ከባቢና ዝርከቡ ሰባት ሓያል 
ምትእስሳር ክንፈጥር ከኣ ይሕግዘና። 
ገለ ሰባት ንመጐታዊ ኣተሓሳስባ ከም 

ኣንጻር ፈጠራዊ ኣተሓሳስባ ገይሮም እዮም 
ዝርድእዎ። የግዳስ እቲ ሓቂ ብኣንጻሩ እዩ። 
መጐታዊ ኣተሓሳስባ ኣብ ምድንፋዕ ፈጠራዊ 
ኣተሓሳስባ ዘለዎ እጃም ብቐሊሉ ዝግለጽ 
ኣይኰነን። 
መጐታውያን ሓሰብቲ ነቲ ከም ርዱእ 

ዝውሰድ ዝነበረ ከይተረፈ ኣብ ምልክት ሕቶ 
ብምእታውን ኣማረጽቲ ኣመለኻኽታታት 
ብምብርባርን፡ ፈጠራውያን ሓሳባትን 
ሜላታትን ከመንጭዉ ይኽእሉ እዮም። 
እዚ ድምር ናይ መጐታውን ፈጠራውን 
ኣተሓሳስባ፡ ኣብ ምልዋጥ ኣከባቢታትን 
ምጥቃም ሓድሽ ዕድላትን እምብዛ ኣገዳሲ 
እዩ። 
ስምዒታዊ ብልሒ ኣእምሮ ማለት ክእለት 

ምርዳእን ምቍጽጻርን ስምዒታት ገዛእ 
ርእስናን ናይ ካልኦት ሰባትን እዩ። እዚ እውን 
ዝያዳ ብመጐታዊ ኣተሓሳስባ እዩ ዝድንፍዕ። 
ንስምዒታዊ ግብረ መልስና ብውድዓዊ 

መንገዲ ብምትንታን ከምኡ እውን፡ ንዅርናዕ 
ኣመለኻኽታ ካልኦት ሰባት ኣብ ግምት 
ምእታው፡ ዝለዓለ ድንጋጸን ርእሰ ንቕሓትን 
ክንሃንጽ ንኽእል ኢና። እዚ ንዝምድናታትና 

የመሓይሾ ጥራይ ዘይኰነ፡ ንማሕበራዊ 
ሕልኽላኻት ብጸጋን ብርድኢትን 
ንኽንድህስሶ እውን ይጠቕመና እዩ። 
ኣብ ዘመነ ዲጂታል፡ ካብ ማእለያ ዘይብሎም 

ምንጭታት ሓበሬታታት የዕለቕልቑና 
ኣለዉ። ንኹሎም እቶም ምንጭታት ከም 
ተኣመንቲ ክንወስዶም ኣይንኽእልን ኢና። 
መጐታዊ ኣተሓሳስባ እምበኣር፡ ሓቂ ካብ 
ሓሶት ኣብ ምፍላይ ኣዝዩ እዩ ዝጠቕመና። 
ንስምዒት ኣድልዎታት ወይ ዝዋገታት ኣብ 
ምልላይ ይሕግዘና። ንተኣማንነት ሓበሬታ ኣብ 
ምግምጋም እውን ጠቓሚ እዩ። 
ኣብ እዚ ዘመን እዚ፡ ጌጋ ሓበሬታ ምፍናው 

ብብዝሕን ብቕልጡፍን እናተፈነወ ንርእይቶ 
ሰባትን ውሳነ ምውሳድን ይጸሉ ስለ ዘሎ፡ 
ንኣገዳስነት መጐታዊ ኣተሓሳስባ ዝያዳ ዕዙዝ 
ይገብሮ። 
 ህይወት ዘይተገማቲት እያ። 

ዕንቅፋታት ምግጣሞም ከቶ ዘይተርፍ እዩ። 
መጐታዊ ኣተሓሳስባ ንብድሆታት ከም 
ዕድላት ንዕብየት ከም እንርእዮ ኣተባቢዑ፡ 
ኣብ ውሽጥና ጽንዓት ከም ዝሰፍን 
ይገብር። ንተመኵሮና ብመጐታዊ መዳይ 
ብምግምጋም፡ ካብ ጌጋታትና ክንማሃር፡ 
ንስትራተጂታትና ከነመሓይሽ ከምኡ እውን፡ 
ካብ ሕሰምና ሓዪልና ክንወጽእ ንኽእል። 
 እለሻ ፍልጠትን ውልቃዊ ዕብየትን 

ናይ ዕምሪ ምሉእ ጕዕዞ እዩ። መጐታዊ 
ኣተሓሳስባ ንህንጡይነትና ከም ነዳዲ ኰይኑ 
የሐንብቦ። ሓድሽ ሓበሬታ ንኽንእልሽን ቀጻሊ 
ዕብየት ንኸነመዝግብን ከኣ ይድርኸና። እዚ 
ኣእምሮኣዊ ዝንባለ ናይ መላእ ዕምሪ ምህሮ 
ንህይወትና የሀብትሞ ጥራይ ዘይኰነ፡ ምስ 
እዛ ብቐጻሊ እትለዋወጥ ዘላ ዓለም ተሳኒና 
ንኽንነብር እውን እምብዛ እዩ ዝሕግዘና።

ሓደ ካብ ቀንዲ መሰረታውያን ዕላማታት 
ትምህርቲ፡ ጽቡቕ ፍልጠት ዘለዎም ተማሃሮ 
ምህናጽ እዩ። እዚ ማለት ተማሃሮ ኣገዳሲ፡ 
ጠቓሚ፡ ጽቡቕ ከምኡ እውን፡ ሓያል ሓሳባት 
ክቐስሙ ክኽእሉ ኣለዎም። 
ሓደ መጐታዊ ሓሳቢ፡ ብኸመይ ፍልጠት 

ንጸገማት ኣብ ምፍታሕ ከም እንጥቀመሉ 
ይፈልጥ እዩ። ንገዛእ ርእሱ ንምምሃር ካብ 
ቅቡል ዝዀነ ምንጪ ሓበሬታ ይጥቀም። 
ካብ እቲ ዝፈልጦ ተበጊሱ ድማ፡ ኣብ 
መደምደምታ ክበጽሕ ይኽእል። 
ብመንገዲ መጐታዊ ኣተሓሳስባ ዝሓሸ 

ኣፍልጦ ብዛዕባ ገዛእ ርእስኻ ክህልወካ ይኽእል 
እዩ። መጐታዊ ኣተሓሳስባ ንርእይቶታትን 
ሓሳባትን ካልኦት ሰባት ክትግምግም እንከለኻ፡ 
ወድዓዊ፡ ዘይስምዒታዊ ከምኡ እውን፡ ዝያዳ 
ክፉት እእምሮ ይገብረካ። ኣቐዲምካ ውጥን 
ብምውጻእ፡ ሓድሽ ኵርናዕ ኣመለኻኽታ 
ከተማዕብል ርእሰ ተኣማንነት ተጥሪ። 
 ኣብ ናይ ሎሚ ኣከባቢታት ኮለጃትን 

ዩኒቨርሲቲታትን፡ መጐታዊ ኣተሓሳስባ 
ስሩዕ ዓይነት ትምህርቲ ኰይኑ ኣሎ። ጥበብ 
መጐታዊ ኣተሓሳስባ፡ መብዛሕትኡ ግዜ 
ከም ሜላ ‘ንዝበለጸ’ ኣተሓሳስባ እዩ ዝቝጸር 
ዘሎ። እዚ ተማሃሮ ኣብ ኣተሓሳስባ ንዝነበሮም 
ርድኢት እምብዛ እዩ ዘስፍሖ።
 ኣተሓሳስባ መስርሕ ኰይኑ፡ ተማሃሮ ቅርጺ 

ዝሕዙሉ ኣገባብ እዩ። ተማሃሮ በዚ ዓይነት 
ትምህርቲ ኣቢሎም ንኣተሓሳስባኦም ዝያዳ 
ከማሓይሹ ይድረኹ። 
 ሓደ ሰብ ከም መጐታዊ ሓሳቢ ዝቝጸር፡ 

ንኣተሓሳስባኡ ብስሩዕ ምስ ዘማሓይሽ እዩ። 
መጽናዕቲ መጐታዊ ኣተሓሳስባ፡ ኣብ ቀሊል 
ኣምር እተመርኰሰ እዩ። ንሱ ድማ፡ ኣብ 
ኣተሓሳስባኻ ንብልጫታትካን ድኽመታትካን 
ምልላይ እዩ። እዚ ጥቕሚ ኣለዎ። እወ 

ንብልጫታካ ዓቂብካ ንድኽመታትካ 
ንኸተማሓይሽ ይሕግዘካ።
 መጐታዊ ኣተሓሳስባ ክንብል እንከለና፡ 

ዕሩብ ኣመለኻኽታ ንኣተሓሳስባ ዝገልጽ 
ኣይኰነን። መጐታዊ ኣተሓሳስባ ክንብል 
እንከለና፡ ንሓሳባት ወይ ገምጋማት ብንቕሓትን 
ብፈጠራውነትን ምግምጋም እዩ። ከከም 
ኣድላይነቱ ከኣ፡ ዳግመ ምጽራይ ምግባር እዩ። 
መጐታውያን ሓሰብቲ ምስ ርእይቶ 

ዝበዝሑ ሰባት ተደፊኦም ኣይከዱን እዮም። 
ብመሰረት ርትዕን ጭብጥን፡ ኣብ ናይ ገዛእ 
ርእሶም ብሱል ርእይቶ እዮም ዘማዕብሉ። 
ንሳቶም ኣብ ናይ ገዛእ ርእሶም መጐታውን 
ርእሰ-ምርኰሳውን ክእለት ኣተሓሳስባ እዮም 
ዝምርኰሱ። 
ሎሚ ተማሃሮ ዓለምና ብኸመይ ክሓስቡ 

ከም ዘለዎም እምበር፡ እንታይ ክሓስቡ ከም 
ዘለዎም ኣይኰኑን ዝማሃሩ ዘለዉ። ኣገዳስነት 
ምምሕያሽ ናይ ተማሃሮ መጐታዊ ኣተሓሳስባ 
ዝያዳ እናተኣምነሉ እዩ ዝመጽእ ዘሎ። 
ገለ ካብ እቶም ቀንዲ ነጥብታት ስለምንታይ 

ንናይ ሎሚ ተማሃሮ መጐታዊ ኣተሓሳስባ 
ከም ዘድልዮም ከነስዕብ፥
# ህንጡይነትን ፈጠራውነትን የደንፍዕ
 ሓደ ተማሃራይ መጐታዊ ኣተሓሳስባ 

ንኸማዕብል እንተ ሰልጢኑ፡ ብዛዕባ ኣብ ከባቢኡ 
ዘሎ ዓለም ንኽፈልጥ እምብዛ ይህንጠ። 
እቶም ሓያል ስምዒት ህንጡይነት ዘለዎም 
ተማሃሮ፡ ንሓበሬታታትን ተመኵሮታትን 
ኣብ ምምስራሕን ምግምጋምን ሰናፋት 
ኣይኰኑን እዮም። ንሳቶም ንመብዛሕትኡ 
ሓሳባቶም ባዕላቶም ከመንጭዉዎ ህርዲግ 
ይብሉ። ነቲ ተዛማዲ ዘይኰነ ሓሳብ ኣብ 
ምእላይ ኣይሓምቁን እዮም። ከም ውጽኢቱ፡ 
ንፈጠራውነቶም ብዝግባእ የስፍሑን 

የዕምቝን።
 ኩሎም መጐታውያን ሓሰብቲ 

ኣብ ሞያውን ውልቃውን ህይወቶም 
ብፈጠራዊ ኣገባብ ፈተነ የካይዱ። 
ንሳቶም ዝዀነ ፍታሕ ክእልሹ እንከለዉ፡ 
ብመጐታውን ትርጕም ዘለዎ መንገድን 
እዮም ዝጥቀሙ። 
# ርእሰ ንቕሓትን ርእሰ ኣስተንትኖን 

የተባብዕ
ኣገዳስነት መጐታዊ ኣተሓሳስባ ንርእሰ-

ምቍጽጻር፡ ርእሰ-ዲስፕሊን ከምኡ እውን፡ 
ርእሰ ኣራሚ ኣተሓሳስባ የጠቓልል። ገለ 
ሰባት ንግዜኦም ኣብ ምሕሳብ ብጽቡቕ እዮም 
ዝጥቀሙሉ። ብዛዕባ እቲ ኣብ ኢድካ ዘሎ 
ጕዳይ ወድዓዊ ውሽጣዊ ምውህሃድ ከምኡ 
እውን፡ ምሉእ ርድኢት ክህልወካ ኣለዎ። 
እዚ ንተማሃሮ ርድኢቶም ክገልጹን ናይ ገዛእ 
ርእሶም ኵርናዕ ኣመለኻኽታ ከማዕብሉን 
ኣዝዩ እዩ ዝሕግዞም። መጐታዊ ኣተሓሳስባ 
ቀንዲ ሕመረት ምህሮ እዩ። 
እዚ ክእለት ንሓደ ተማሃራይ ብመሰረት 

ናይ ገዛእ ርእሱ ትዕዝብትን ትምህርትን 
ብኸመይ ትርጕም ከም ዝረኽበሉ ይሕግዞ። 
ንተማሃሮ ርእሰ ተኣማንነትን ርእሰ ምርግጋጽን 
ይፈጥረሎም። እቲ ምንታይሲ፡ እቲ መልሲ 
ውጽኢት ተገንዝቦኣዊ መስርሕ ናይ እቲ 
ነቲ ውጽኢት ዝፈጠረ ምዃኑ ይፈልጥዎ 
እዮም። 
ተማሃሮ ንርእሰ-ምርግጋጽን ክእለት ምምሃርን 

ካብ ጌጋታቶም እዮም ዝረኽብዎ። እዚ 
ክእለት ኣብ ውልቃውን ሞያውን ህይወት 
ክቡር ጸጋ እዩ። 
# ምምሕያሽ ተኽእሎታት ስራሕ 
መጐታዊ ኣተሓሳስባ ንተማሃሮ ጥራይ 

ኣይኰነን ዘድልዮም። ኮረና ቫይረስ ንዓለም 

ብዓለማ ዓዲ ውዒል ገይሩዋ ኣብ ዝነበረሉ 
እዋን፡ ብዙሓት መጐታውያን ሓሰብቲ ኣብ 
መንበሪ ገዛኦም ኰይኖም ዝሓሸ ስራሕ 
ብምፍጣር፡ ህይወቶምን ህይወት ስድራ 
ቤቶምን ዝያዳ ከማሓይሹ ተራእዮም እዮም። 
መጐታውያን ሓሰብቲ ኩሉ ሻብ 

ተዓጻጸፍቲ እዮም። ንሓደ ሓበሬታ 
ካብ ዝተፈላለዩ ምንጭታት ክረኽብዎ 
ኣይእግሞምን እዩ። ፈጠራዊ ፍታሕ ኣብ 
ምእላሽ ድማ ዝወዳደሮም የብሎምን። ኣብ 
እተን ብቕልጡፍ ዝልወጣ ኩባንያታት፡ 
መጐታውያን ሓሰብቲ ተመረጽቲ እዮም። 

# ምትብባዕ ንመሃዝትን ፈታሕቲ ግድላትን 
ዓቕሚ ምትንታን ከምኡ እውን፡ ንጕዳያት 

ብፈጠራውን ብፍርያምን መዳይ ምጥማት፡ 
ሓደ ካብ ውጽኢት ክእለታት መጐታዊ 
ኣተሓሳስባ እዩ። ፈታሕቲ ግድላት ናይ 
ብሓቂ መጐታውያን ሓሰብቲ እዮም። 
ክኢላ መጐታዊ ሓሳቢ ቅድሚ ሓደ ውሳነ 
ምውሳዶም፡ ንጭብጥታት ካብ ወረታት 
ይፈልዩ ጥራይ ዘይኰኑ፡ ነቲ ጕዳይ ብኹሉ 
ኵርንዑ እውን ይጥምትዎ። 
 ንሳቶም ንብድሆታት ካብ ቅድመ-ፍርዲ 

ናጻ ዝዀነ መልሲ ይህቡሉ። እዚ ብፍላይ 
ኣብ ቦታ ስራሕ እምብዛ ኣገዳሲ እዩ። ኣብ 

እዚ ኣህጕራውያን ሻቕሎታት ከም ዓለማዊ 
ዋዒ፡ ብከላ ከምኡ እውን፡ ተላባዕቲ ሕማማት 
ገኒኖምሉ ዘለዉ እዋን፡ ናይ ሎሚ መንእሰያት 
ናይ ጽባሕ መራሕቲ ስለ ዝዀኑ፡ ንጽዕነት 
ምእላሽ ኣድማዒ መልስታት ክስከምዎ 
ትጽቢት ይግበረሎም። 
# ምምዕባል ተዛመድቲ ሜላታት ህይወት
ምውዳን፡ ምውጣን፡ ክፉት ኣእምሮነት 

ከምኡ እውን፡ ምብህሃል ገለ ካብ እቶም 
መጐታዊ ኣተሓሳስባ ዘተባብዖም ሜላታት 
ህይወት እዮም። መጐታዊ ኣተሓሳስባ ሜላ 
ህይወት ኰይኑ፡ ኣብ ውልቃዊ ህይወትካን 

ሞያዊ ህይወትካን 
ብድሆታት ንምውጋድ 
የኽእለካ። 
መጐታዊ ኣተሓሳስባ 

ርእሰ ተኣማንነት ከምኡ 
እውን፡ ዘይጽግዕተኛነት 
ብምድንፋዕ፡ ዕዉት ህይወት 
ከም እትመርሕ ይገብረካ። 
ውልቀ ሰባት ካብ ጌጋታትካን 
ብልጫታትካን ይማሃሩ። 
ኩሉ መዳይ ህይወት ናይ 

ሓደ መጐታዊ ሓሳቢ ንኻልእ ሰብ ጽቡቕ 
ምህሮ እዩ። 

ሓሰብቲ ተማሃሮ

ዓስራይ ክፋል

“ዘይበላሕቲ ሰባት ዝያዳ ብቐሊሉ 
ብኻልኦት ሰባት ይታለሉ። በላሕቲ 
ሰባት ዝያዳ ብቐሊሉ ብገዛእ ርእሶም 
ይታለሉ።” - ጋርዊንደር ቦጋል- ጋርዊንደር ቦጋል

“መጐታዊ ሓሳቢ ናይ ምዃን ትብዓት 
እሞ ኣጥሪ፡ ዝያዳ ሓጐስ፡ ሓቂ፡ ጽባቐ 
ከምኡ እውን፡ ልቦና ክዓስሉኻ እዮም።” - - 
ክሪስቶፈር ሂትቸንስክሪስቶፈር ሂትቸንስ

“ጸገም ማለት ንስኻ ዝሓሸ ነገር 
ንኽትሰርሕ ዕድል ዝፈጥረልካ እዩ።” 
- ዱክ ኤሊንግተን ዱክ ኤሊንግተን 

“ንዝሰማዕናዮ ርእይቶ ንኣምን እንተ 
ዄንና፡ ኣካል ስርዓተ እምነትና ኰይኑ 
እዩ ዝተርፍ።” - ሚገል ሩዝ - ሚገል ሩዝ 

                  ይቕጽል                  ይቕጽል

ሱራፌል ተስፋብሩኽ

ዳየሪዳየሪዳየ
ሪ

ዳየ
ሪ

ዕለታዊ
ዕለታዊ

መዝገብ
መዝገብ

ዝኽሪ
ዝኽሪ

ዳየ
ሪ

ዳየ
ሪሚያዝያሚያዝያ

ሚያ
ዝያ

ሚያ
ዝያ

ገጻይ ከም ጸሓይ ባዕ ኢሉ ኣሎ። ምስኡ ከኣ ቦጥ ምሉእ ሰሓቕ 
ይመጽኣኒ ኣሎ። ጀሪካን ፍርሒ ከኣ ደድሕሪኡ። ኣብዛ ግዜ ክፍሊና 
ኣትየ ክመሃርዶ ነይሩኒ? - ልክዕ እወ። እሞ እንታይ ደኣ ኰይነ? - ምስ 
ናቱ ሕጂ ክረአአ ኣይደለኹን። እሞ ስለምንታይ? - እናፈልጥኪ’ስከ 
ኣይትሕተትኒ። ምሽ ርኢኺኒ ፍቕራዊ ደብዳበይ ብግጥሚ ገይረ ጽሒፈ 
ሂበዮ። ግጥሚ ዘይትሰብራ ከውሒ መዓስ ኣላ። ብዘይ ንሱ ግጥሚ 
ክፈቱ ጉድ’ዩ። ጽሒፉ ግን ኣይክእልን’ዩ። ግና፡ “እዚ ጥዑም ግጥሚ፡ 
እዚ ጽቡቕ ግጥሚ፡” ይብል’ዩ። ኣነ’ውን ባህ ኣብ ዝበለኒ ግጥሚ 
እጽሕፍ’የ፣ ይኽፋእ ይጸብቕ ስምዒተይ አውጽኣሉ። 

ናቱ ቄናን፡ ብድሕሪ ላይብሬሪ እንሃለ። እንታይ ኰይኑ’ዩ ቀባሕባሕ 
ዝብል? ከም ዝፈትወኒ ኣይጠራጠርን’የ። ጥዑይ ፍቕሪ ምስ ደምካ 
እናሻዕ ናብ ልቢኻ እናሻዕ’ዩ ዝመላለስ። ኣጥዕዩ ተፈሊጡኒ’ዩ። ምናልባት 
ኣየናይ’ዩ ጥዑይ ወዲ ኣብዚ ዕደመይ ክፈሊ ከም ዘይክእል ሕሹዅ 
ዝብለኒ ኣይሰኣንኩን። ኣብ ሃይስኩል ዝጅምር ፍቕሪ ኣይውደኣን 
ምዃኑ ዝገልጹሉና’ውን ኣይተሳእኑን። ኣነ ግን ከምኡ ኣይኰንኩን። 
ብዛዕባ ምውዳእን ዘይምውዳእን ሕጂ ክሓስበሉ ኣይክእልን። ህይወተይ 
ክሓስበላ ትጽበየኒ ውሑድ ኣይኰነን። ናይ ካልእ ሓላፍነቶም ኣብ 
ፍቕሪ እናኣዳባለቑ ኣብ ፍቕሪ ዘሎ ርድኢት ይሓላሉኹዎ እዮም። እቲ 
ኣነ ክጥንቀቐሉ ዘሎኒ ነገራት ክፈልጥ ጽቡቕ እዩ። ካብ ባህታ ልብኺ 
ተኣለዪ ዝብለኒ ግን ኣይግድን። ሰብ ልቡ ዝመልኣሉ ካብ ምግባር እንተ 
ተኸልኪሉ ህይወት የብሉን፣ ኣርባዕተ ነጥቢ። 

ኣየ ናተይ! እርእዮ ከም ዘለኹ ኣይፈልጥን ኣሎ። እንቋዕ’ኳ ኣብዚ 
ላይብሬሪ ብዙሕ ተመሃራይ ኣይሃለወ። ነታ ደብዳበይ ቀባሕባሕ እናበለ 
ከንብባ ጀሚሩ። ኣንታ እንታይ ዝሰረቕናዮ ኣለና’ዩ? በይኑ ይስሕቕ 
ኣሎ። ሕጂ’ሞ ልቡ ኣጥፊኡ አንብብ ኣሎ። ኣብ ማእከል ምድረበዳ 
ዛራዪ ማይ ከም ዝረኸበ ብስስዐ ይጠቦ ኣሎ። ቀይሕ ገጹ መሊሱ ቀይሑ፡ 
ነቲ ጽቡቕ ፍሽኽታኡ ዓቢጡዎ። ወዲኡዋ ኣብኣ እንከሎ ይደግማ 
ኣሎ። ክንዲኡ ጽምኣት እንከለካ ንዓይ እንታይ ዘጸቢ ኣሎካ - ናቲየ 
ሽኮር። ደጋጊሙ ኣንቢቡ ምጽጋብ ስኢኑዋ። ኣሰይ! ኣጥብቕ ኣቢሉ 
ስዒሙዋ። ኣነ ከኣ ኣእዳወይ ኣጥብቕ ኣቢለ ስዒመየን። ዘረባ የብሉን። 
ክርእየኒ ይህወኽ ይህሉ’ዩ። ክኸዶ’የ።

ዳናይት (ድዱዕ)ዳናይት (ድዱዕ)

ጠጥዒ ደብዳበ ፍቕረይጠጥዒ ደብዳበ ፍቕረይ

ኵሉ ሰብ ንፍቕሪ የሳጕጐ ኣሎ 
መስለኒ። ኣነ ንባዕለይ ኣብቲ ‘ኵሉ 
ሰብ’ ኣለኹ። ሓቀኛ ስምዒት 
ፍቕሪ ልበይ ክዝቕብበኒ ዕድመይ 
ምሉእ ተመንየ። ባህሪ ስራሕና ስለ 
ዝሓገዘኒ ከኣ ምስ ብዙሓት ኣዋልድ 
ተፋሊጠ። “ከተፍቅር እንተ 
ደሊኻ ከተፍቅር ትኽእል ኢኻ። 
ኣይደለኻን ከኣ ክትገድፎ ትኽእል 
ኢኻ፡” ዝብል ሰብ ኣሎ። ምስ ናተይ 
ድልየትን ክውንነትን ብኸመይ 
ከዛምዶ እኽእል ኣይርደኣንን። 
እምበርከ ፍቕሪ ክመልኣኒ’ሞ ሰብ 
ክኸውን ካብ ምብሃግን ምድላይን 
ዓዲ ውዒለ ኣይፈልጥን። ንልበይ 
ብፍቕሪ መሊኣ ምስኣ እትጸምደኒ 
ግን ኣይረኸብኩን ነይረ። ብሓቀኛ 
ስምዒታት ፍቕሪ ብኸመይ ርግጸኛ 
ትኸውን ኣይፈልጥን። ቅድሚ 
ሕጂ ዘይፈልጦ ስምዒታት ግን 
ኣብ ውሽጠይ እናኣንሸራተተ ልበይ 
የጥፍኣለይ ኣሎ። እቲ ልቢኻ 
ብፍቕሪ ምምላእ ዝበልኩዎ’ውን 
ብጭቡጥ ከመይ ኢሉ’ዩ ዝመልእ 
እንድዒ። እንተ’ዚ ዝስመዓኒ 
ዘሎ ሓቂ፡ ካብ ውሽጠይ ምዃኑ 
ከረጋግጽ ክምርምሮ ፈቲነ። 

መጀመርታ ከም ዘይናተይ 
ክርእዮ ፈቲነ። ሓቂ ብርእሳ እንተ 
ቀበርካያ ብእግራ ትወጽእ’ዩ፣ ከም 
ሓቂ ተገልቢጡ እንተ መጺኡ፡ 
ብርግጽ ሓቀኛ ክኸውን ይኽእል 
እዩ። ደጋጊሙ ተመላሊሱኒ። 
ኣነ ከኣ ደጋጊመ ካብ ሓሳበይ 
ክኣልዮ ፈቲነ፣ ኣይኰነለይን። እዚ 

ከም ሕሱም ወልፊ ኣብ ደመይ 
ተሓዊሱ ክኸውን ኣሎዎ። እቲ 
ካልእ መፈተኒ ዝሓሰብኩዎ ኣገባብ፡ 
ንኻልኦት ከምኣ እና’ታለልኩ 
ጥራይ ክገብሮ ስለ ዘሎኒ፡ ሕልናይ 
ምግባር ኣበየኒ፣ ገዲፈዮ ድማ። 

“በይነይ ኣይከውንን … ካብ ዓቕመይ 
ንላዕሊ

ሓሳብ ኣይቀየርኩን … ትምኒተይ 
ምሳኺ … ዕድመይ ተቐበሊ!

እዛ ልዕሊ ኵለን ዝመርጻ ፍልይቲ

ከም ድምቕቲ ወርሒ ብጽምዋ ለይቲ” 

(ኣ.ኣ.)

ሓሳበይ ኣይተለወጠን። ብኣኣ 
ምሕሳብ ከቋርጾ’ውን ኣይደልን። 
ብኣኣ ምሕሳብ ምስ ኣቋረጽኩዎ 
ብርቱዕ ጽምዋ’ዩ ዝስመዓኒ። 
ንሳ ከም ፍቓዳ ምሳይ እንተ 
ትኸውን፡ ምፍላያ ክንዲ ምንታይ 
ክኸብደኒ’ዩ!? ኣብ ሓንቲ ማሙቝ 
ዓራት ብዘይ ጠንቀምቀም ደቂስና 
እንከለና ኣውካእኩላ። ብዛዕባ 

ክትገልጾ ዘይትደሊ መደባታ 
ከተረድኣኒ ላዕልን ታሕትን 
በለት። እቲ ይዅን’ቲ፡ እቲ መልሲ 
ኣይፋል’ዩ። ካልእ  ኣማራጺ 
የለን፣ ከም ቀደመይ ምዃን’ምበር 
ካልእ ዝግበር ነገር የለን። ቅንይ 
ኢላ “ናይ ልቢኻ ኣይመሰለንን” 
ክትብለኒ ምኽኣላ ገሪሙኒ’ሎ። 
ካብዚ ዝጸብዮ እንታይ ክእህሉ 
ኢሉ። ዶባትካ ንጹር እንተዀይኑ 
ጽቡቕ እዩ። ምስ ነፍሲወከፍ 
እትው-ውጽእ ካብ ዝጋጠም፡ ከም 
ቀደመይ ምስ ጽምዋ ምቅላስ 
ይሕሸኒ። ቍስሊ ቀደመይ ቃንዛኡ 
ብኸመይ እጻወሮ ተመኲረሉ’የ። 
ምስ ቃንዛ ምንባር’ውን እኽእሎ’የ። 

“… ንጹህ ፍቕሪ ብጠለብ ኣይመጽእን 
… ብመሰረት መደባትኪ ኣይትምዘንኒ

እቲ ምኡዝ ወገን ባህረይ… ኣጋጣሚ’ዩ 
ዘራኸበና ምሳኺ

ስለዚ ከምቲ ቆላሕታኺ… ከምቲ 
ፍሽኽታኺ

ምሳይን ምስ ነብስኺን… ገርሂ ኵኒ…” 

(ኣ.ኣ.)

ዝሕባእ ነገር ክፈልጥ ኣይደልን። 
እቲ ናይ ህይወተይ ሕቡእ 
ነገራት ካብ ምድላዩን ምፍሓሩን 
ኣየዕርፍን። ምስጢር ሰብ ክፈልጥ 
ድቃስ ኣይስእንን። ከም ኣንፈት 
ምስጢርን ሕሹዅሹኽታን ገይረ 
ዝጸልኦ ኣፍደገ የለን። ናጻን ሕጉስን 
ክኸውን’የ ዝብህግ። ናተይ ዝብሎ 
ምስጢር የብለይን። ነዚ ምኽኣለይ 
ከኣ ንነብሰይ ወትሩ እሕጐሰላ።

ምሉእ ተስፋይምሉእ ተስፋይ

ኣብ ሃዋኪል ንበይነይ ኮፍ ኢለ 
ኣለኹ። ህዱእ ኵነታት ኣየር ኣሎ። 
እዚ ኣብዚ ቀጽሪ ዘሎ ኣትክልቲ 
ኮነ ኣግራብ፡ ነዚ ቦታ መሊሱ ሰላም 
ኣስፊኑሉ ኣሎ። ኣብ ውሽጠይ ዘሎ 
ነውጺ ግን ነዚ ሰላም ናይዚ ቦታ 
ከይብርዞ ፈሪሐ። ኣብ ህይወት እቲ 
ካብ ናይ ባሕሪ ማዕበል ንላዕሊ 
ዝፈጥሮ ነውጺ፡ ናይ ውሽጢ ነውጺ 
ከም ዝዓቢ እዚ ሰሙን’ዚ እየ 
ፈሊጠ። ነውጺ ብነውጹ ድማ ናይ 
ፍቕሪ ነውጺ። ፍቕሪ ግን እንታይ 
ዓይነት ፍሉይ ሓይሊ እዩ ዘሎዎ? 
ብፍላይ ኣብ ውሽጢኻ ንነዊሕ 
ዓመታት ተደጐለ እንተ ኰይኑ፡ 
ልክዕ ከም እሳተ-ጎመራ ሓንሳብ 
ፈንጺጉካ እንተ ወጺኡ ብቐሊሉ 
ክትቈጻጸሮ ኣይትኽእልን ኢኻ። 
እቲ ‘ኣሎኒ’ ኢልካ እትምክሓሉ 
ትብዓትካ፡ ሓይሊኻ፡ ሓላፍነት 
ናይ ህይወትካ፡ … ኵሉ ብዜሮ 
እዩ ዝረብሕ። በቃ ብዘይ ብረት 
ትማረኽ። ከም ነብሰ-ጾር ዓቕሊ 
ተጽብብ፣ ኮታ ዘይነበረካ ባህሪ 

ተጥሪ።

እቲ ዝኸፈአ ነገር ድማ ዘፍቀርካያ 
ጓል ኣብ ርሑቕ ቦታ ምስ እትህሉ 
እዩ። ኣካለይ ኢለ ልበይ ዝሃብኩዋ 
ጓል ሄዋን ኣብ ከባቢየይ የላን። ሱቕ 
ኢለ ኣይኰንኩን ኣካለይ ኢለ’ያ። 
ዝዀነ ይዅን ካብ ክፍሊ ኣካልካ 
ክፍለየካ ኣይትደልዮን ኢኻ። ኣብ 
ክፍሊ ኣካሉ ፍቕሪ ዘይብሉ ሰብ 
ዘሎ ኰይኑ ኣይስመዓንን እዩ። 
ፍቕሪ ወላዲት ፍሉይ እዩ ዝብሃል 
እኳ ካብ ኣካላ ስለ እንፍጠር እዩ። 
በዚ ድማ ኣይኰነን ሕማቕ ከጓንፈና፡ 
ጽንጽያ ዓይኒና ዘንፍረልና’ኳ 
ክትርኢ ኣይትደልን። ካብኣ ክንፍለ 
ከኣ ፍጹም ኣይትደልን እያ። 

ኣብ ኣካለይ ዘሎኒ ፍቕሪ ድማ 
ልክዕ ከምኡ እዩ። ወትሩ ኣብ 

ጥቓይ ክትህሉ እዩ ባህገይ። ናይ 
ዕድል ኰይኑ ግና ወናኒት ልበይ 
ካባይ ካብ እትፍለ ነዊሕ ገይራ። 
ንቝሩብ እዋን መጺኣ ድማ 
ዳግማይ ተፈልያትኒ። ናይ ሎሚ 
ምፍላይ ግን ውሽጠይ ምጽዋር 
ኣቢዎ ሰላም ከሊኡኒ፣ እንተ 
ዘይመጽአት ኢሉ ረቢሹኒ። ሓቁ 
ድማ እዩ። እዘን ብሓደ ዘሕለፍናየን 
ውሑዳት መዓልታት፡ ምቑራት እኳ 
እንተ ነበራ፡ እቲ ምፍላይ ሃንደበት 
ብምዃኑ ልክዕ ከም መርድእ 
ወላዲት እዩ ኰይኑኒ። ኣብ ዝዀነ 
ይዅን እዋን ንብዓት ዘየዝሩቝ 
ዝነበረ ኣዒንተይ፡ ከም ማይ ነሓሰ 
ንብዓት ኣንጀርቢበን። ኣብተን ኣብ 
ኢድና ዝነበራ መዓልታት ድማ 
ገለ ብስክፍታ ገለ ብነርክበሉ ኢና 

ኢልና ዘይገበርናዮ ነገራት ብኻ 
ጌርናዮ ብዝብል ናይ መረረ ቃላት 
ተባሒተን። ነገራት ኣብ ኢድካ 
እንከሎ እንተ ዘይተጠቒምካሉ 
ካብ ኢድካ ምስ ወጽአ ክትመልሶ 
ኣይትኽእልን ኢኻ።

ፍቕሪ ግን ሕጊ የብሉን 
ምሽ፣ ክትእዝዞን ክትቅይዶን 
ኣይትኽእልን ኢኻ። ከም ልጓም 
ዝበተኸ ፈረስ፡ ልቢኻ’ውን ናብ 
ቅድሚኡ ብስምዒት ይሃልል። 
ፍቕሪ ሕጊ እንተ ዝህሉዎ፡ ኣብ 
ዓለም ዘሎ ብዝሒ ሓዳር ኮነ 
ብዝሒ ቈልዑ ክንዲ’ዚ ዘለዎ 
ክኸውን ኣይምኸኣለን። ፍቕሪ 
ብስምዒት’ዩ ዝግዛእ፣ ንሱ ድማ’ዩ 
መቐረቱ። ቦታ ኣይፈሊ፣ ኵነታት 
እቲ እተፍቅሮ ሰብ ኣየገድሶ። 

ኣካለይ ኵሎም ህዋሳተይ ንዓኺ 
ናፊቖም ሰላመይ ዘሪገሞ ኣለዉ። 
ምሳኺ ዝተጓዓዝናሉ ነፍሲወከፍ 
ቦታ፡ ኣቤላ እናበለ ይሓተኒ ኣሎ። 
እዚ ሎሚ ሎምስ ብእኡ ምሕላፍ 
ከፍርሃኒ ጀሚሩ። እቲ ምንታይ 
ኣብኡ ዘለኺ ኰይኑ ይስመዓኒ’ሞ፡ 
ልበይ ብሓጐስ ትዘልል። ከም 
ዘየለኺ ምስ ፈለጠት ድማ ዓጸፌታ 
ትጕሂ። 

ኣካለይ፡ ልብኺ ንዓይ ከይጠልምን 

ከይቅየርን፡ ኣብቲ ብስም’ቶም 
እንኣምኖም መላእኽቲ ቃል 
ዝኣተኽለይ ጸኒዕኪ ከም እትነብሪ 
እተኣማመን እየ። መዓልቲ 
ምምጻእኪ ከም ብጽሕቲ ወርሒ 
ብህርፍርፎት ካልኢታት ከይተረፈ 
እናቘጸርኩ እጽበ ኣለኹ። እዚ 
ትጽቢት ንኾንቱ እንተ ገይርኪዮ 
ግን፣ ከምቲ ሓደ ግዜ ምስ 
ተዃረና ኣብ ሃዋኪል ኰይነ እታ 
እንፈትዋ ደርፊ እናሰማዕኩ ምስ 
ጸናሕኩኺ፡ “እዛ ደርፊ በይንኻ 
ኣይትስመዓያ፣ ብዙሓት ሰባት 
በዛ ደርፊ ህይወቶም ኣሕሊፎም 
እዮም፡” ዝበልኒ፡ ኣነ’ውን ፍርሒ 
ኣሎኒ። ምኽንያቱ፡ ንሶም እውን 
ልቦም ብናፍቖትን ዝደለዮ ምስ 
ሰኣነን እዮም ወሲኖም። ኣካለይ 
ሕማቕ ናተይ ከም ዘይትደልዪ እኳ 
እፈልጥ እንተ ዀንኩ ግን ከምዚ 
ጨጓር ከልቢ ኣሎ እናበልካዮ… 
ከይከውን። ህይወተይ ካብ ብሉጽ 
ሃብቲ፡ ትፈትዎ ሰብ የዕግባ። 
ደሃይኪ ጥዑም ቋንቛ ፍቕሪ ሓዚሉ 
ክመጽኣኒ ኣይትብቀቕሉ። ኣብዚ 
እዋን’ዚ ቃላትኪ እዩ ከም ትንፋስ 
ኰይኑ ንህይወተይ ዘቐጽላ ዘሎ።

NA2 ወዲ ትኩእ ሳን 78NA2 ወዲ ትኩእ ሳን 78

ኣካለይ ልበይ ናፊቑኣካለይ ልበይ ናፊቑ

ሃዋኪል 

ስፖርትስፖርት
ሊድያ በረኸትሊድያ በረኸት

ስፖርትስፖርት
ሻምፕዮን ሱፐር ዲቪዥን ‘ኤ’ ይቕጽልሰኑይ 31 መጋቢት፡ ግጥማት ሻምፕዮና 

ሱፐር ዲቪዥን ‘ኤ’ ኵዕሶ እግሪ ዞባ 
ማእከል ብሰለስተ ግጥማት 
ቀጺሉ። 
ፈለማ ዝገጠማ ማይተመናይ 

ምስ ኣዱሊስ እየን። ኣዱሊስ 
12 ነጥቢ ማይተመናይ 14 
ነጥቢ ሒዘን’የን ናብዚ ግጥም 
ኣምሪሐን። ማይተመናይ ድማ 
ንጸወታ ናብ ረብሓኣ ብምቕያር 
1ብ0 ተዓዊታ ወጺኣ። በዚ 
መሰረት፡ምምሕዳር ማይተመናይ 
17 ነጥቢ ብምውህላል፡ ኣብ 
ሓሙሻይ ደረጃ ተሰሪዓ ትርከብ። 
ብሉጽ ተጻወታይ ናይዚ ግጥም 
ድማ፡ ነቲ ኣብ’ዚ ግጥም’ዚ 
ውዱኣት ኵዓሳሱ ኣዱሊስ ኣብ 
ምምካን ልዑል ተራ እተጻወተ 

ሓላዊ ልዳት ማይተመናይ ኤቨንኤዘር 
ኣፈወርቂ ተዋሂባ።
ቀጺሉ ደንደን ምስ ጎዳይፍ እየን 

ተራኺበን። ክሳብ ሕጂ ነጥቢ ከይጥፈአት 
ብገፊሕ ነጥቢ ነዚ ውድድር ትቕልሶ ዘላ 
ደንደን፡ ኣብ ሱፐር ዲቪዥን ’ኤ’ ካብ 
ትድይብ ሳልሳይ ዓመታ ሒዛ ንእትርከብ 
ጎዳይፍ ብገፊሕ ስዒራታ። ቅድሚ 
ዕረፍቲን ድሕሪ ዕረፍቲን፡ ኣብ ታሽዓይ 
ደቒቕን ኣብ 74 ደቒቕን ብመገዲ ሜሮን 
ኣለም ክልተ ሸቶታት 2ብ0፣ ኣብ መበል 
85 ደቒቕ ድማ ካብ ደቨን ግብጻዊ ሓንቲ 
ሸቶ ብምምዝጋብ፡ 3ብ0 ተዓዊታ። ብሉጽ 
ተጻወታይ ናይ’ዚ ግጥም ድማ ሜሮን 
ኣለም ካብ ደንደን ተረቚሑ።
ኣብ መወዳእታ ዝገጠማ፡ ኣስመራ ቢራ 

ምስ ኩባንያ ዕንጸይቲን ሓጺንን ሰምበል 
እየን ነይረን። ኩባንያ ሰምበል 17 ነጥቢ 
ሒዛ ካብ ራብዓይ ደረጃ ናብ ሳልሳይ 
ደረጃ ተቋምት ዘላ ጋንታ’ያ። ኣስመራ 
ቢራ ድማ 12 ነጥቢ ብምሓዝ ኣብ ናይ 
ምምላስ ሓደጋ ዘላ ጋንታ’ያ። ግጥም 
ናይ’ዘን ጋንታታት ካብ መጀመርትኡ 

ስልጠና ናይ ኣሰልጠንቲ ኵዕሶ መርበብ
ሃገራዊ ፈደረሽን ኵዕሶ መርበብ 

ኤርትራ ምስ ሃገራዊ ኮሚተ ኦሎምፒክ 
ብምትሕብባር፡ መሰረታዊ ስልጠና 
(coaching course Level 1) ኣብ 
ኣስመራ ይህብ ኣሎ።
እዚ ብኦሎምፒክ ሶሊዳሪቲ ዝምወል 

ስልጠና ናይ ኣሰልጠንቲ ኵዕሶ መርበብ፡ 

ብማሕበር ኵዕሶ መርበብ FIVB 
ዓለም-ለኸ ተፈላጥነት ዘለዎ ኮይኑ፡ ካብ 
ኩለን ዞባታትን ሚኒስትሪ ምክልኻልን 
ዝተዋጽኡ ብሓፈሻ ኣብ ዓውዲ ኵዕሶ 
መርበብ ዝነጥፉ ኣስታት 30 ሰልጠንቲ 
ይሳተፉዎ ኣለዉ።
እዚ ብኣህጉራዊ ኢንስትራክተር 

ስልጠና ኵዕሶ መርበብ FIVB ግብጻዊ 
መሓመድ ባድራን ሹክሪ ዝወሃብ ዘሎ 
ስልጠና፡ ኣብ ዝተፈላለየ መዳያት ኵዕሶ 
መርበብ ኣተኲሩ ብክልሰ ሓሳብን ግብርን 
- ብተንቀሳቓሲ ስእሊ ተሰንዩ፡ መምዘኒ 
ብቕዓት ብምጥቕላል ክሳብ 5 ሚያዝያ 
2025 ክጸንሕ እዩ።

ንኣባላት ክፍልታት ሚኒስትሪ ምክልኻል ክወሃብ ዝቐነየ ስልጠና ኵዕሶ እግሪ ተዛዚሙንኣባላት ክፍልታት ሚኒስትሪ ምክልኻል ክወሃብ ዝቐነየ ስልጠና ኵዕሶ እግሪ ተዛዚሙ
ሚኒስትሪ ምክልኻል ምስ ሃገራዊ ፈደረሽን 

ኵዕሶ እግሪ ኤርትራ ብምትሕብባር፡ 
ንኣባላት ክፍልታት ምኒስትሪ ምክልኻል 
ክህቦ ዝጸንሐ ናይ ኣሰልጠንቲ ስልጠና 
ልቸንሳ ‘D’ ተዛዚሙ።
እቲ ካብ 24-29 መጋቢት ንሽዱሽተ 

መዓልቲ ዝተዋህበ ስልጠና፡ ን30 
ስፖርታውያን ኣባላት ክፍልታት ሚኒስትሪ 
ምክልኻል እዩ ተዋሂቡ። እቲ ስልጠና፡ 
ብክልሰ ሓሳብን ግብርን ተሰንዩ ዝተዋህበ 
ኮይኑ፡ መትከላት ኣጸዋውታ ኵዕሶ 
እግሪ፡ ኩነተ ጸወታ፡ ኣገባብን ኣወሃህባን 

ልምምድ ብስሩዕን ብዕቱብን ምክትታል፡ 
ኣመራርሓን ርክብ ምስ ተጻወትቲን፡ ተራ 
ኣሰልጣኒ ኣብ ኣእምራውን ኣካላውን 
ብቕዓት ተጻወትቲ፡ ውጥን መደባት ብስሩዕ 
ምድላው፡ ሜላ ኣጸዋውታ፡ ስነ-ምግባር ኣብ 
ተጻወትቲን ካልእን ኣብ ዝብል ብሰፊሕን 
ብዕምቆትን ተዋሂቡ።
እቲ ስልጠና ብመምዘኒ ብቕዓት 

ዝተማእከለ ኮይኑ፡ ብኢንስትራክተራት ኣቶ 
ዳንኤል ዮሃንስ፡ ኣቶ እስቲፋኖስ ኣሰፋው፡ 
ኣቶ ኣለምሰገድ ኤፍሬምን ኣቶ ሙሉጌታ 
ገብረን እዩ ተዋሂቡ። 

ኣብቲ ኣባላት ሃገራዊ ፈደረሽን ኵዕሶ 
እግሪን ሓለፍቲ ጨንፈር ስፖርት ክፍልታት 
ሚኒስትሪ ምክልኻልን ዝተረኽቡሉ 
ናይ መዛዘሚ ዕለት፡ ወኪል ሰልጠንቲ 
ንዝተዋህቦም ዕድል ኣመስጊኑ። ኣብ 
መወዳእታ ድማ ሰልጠንቲ ዝተዳለወሎም 
ምስክር ወረቐት ተዋሂቦም። ዝተፈላለየ 
ህያባት እውን ተበርኪቱ። ጨንፈር 
ስፖርት ክፍልታት ሚኒስትሪ ምክልኻል፡ 
ኣቐዲሙ ኣብ ወርሒ መጋቢት ን15 
ኣባላቱ መባእታዊ ስልጠና ናይ ኣሰልጠንቲ 
ኣትለቲክስ ከም ዝሃበ ይዝከር።

ሻምፕዮን ኵዕሶ ሰኪዐት ዞባ ማእከልሻምፕዮን ኵዕሶ ሰኪዐት ዞባ ማእከል
መበል ሳልሳይ ሰሙኑ ኣቝጺሩ ዘሎ 

ሻምፕዮን ኵዕሶ ሰኪዐት ዞባ ማእከል፡ 
ዝሓለፈ ቀዳም ሰንበት ቀጺሉ። ቀዳም 
ኣብ ሰዓታት ድ.ቀ. ጋንታታት ቀዳማይ 
ዲቪዥን ደቂ-ኣንስትዮ ኣብ ዘካየደኦ 
ግጥም፡ ኣርባዕተ-ኣስመራ ንመኸተ  
54ብ4 ስዒራታ። ኣብ ቀዳማይ ዲቪዥን 
ደቂ-ተባዕትዮ ድማ ሜካ ንመኸተ 
45ብ33 ኣፋንያታ።

ሰንበት ቅድሚ ቀትሪ ኣብ ዝተኻየደ 
ግጥም ድማ፡ ቀዳማይ ዲቪዥን ደቂ-
ኣንስትዮ ንስሪ ንሲቲ-ሰንተር ብኣዝዩ 
ጸቢብ ውጽኢት 37ብ36 ክትስዕራ ከላ፡ 
ኣብ ጋንታታት ቀዳማይ ዲቪዥን ደቂ-
ተባዕትዮ፡ ተስፋ ንኣውልያ 68ብ30፣ 
ሓይሊ-ኣየር ንN.M.B ድማ 60ብ33 
ስዒረንአን። እዚ ውድድራት ሎሚ’ውን 
ይቕጽል ኣሎ።

“ሃላንድ ንሓሙሽተ ሰሙናት ካብ “ሃላንድ ንሓሙሽተ ሰሙናት ካብ 
ጸወታ ክእለ’ዩ”ጸወታ ክእለ’ዩ” ጓርዲዮላ ጓርዲዮላ

ኖርወጃዊ ኣጥቃዓይ ክለብ ማን.ሲቲ 
ኤርሊን ሃላንድ፡ ኣብ ግጥማት ኤፍኤ 
ካፕ ርብዒ ፍጻመ ምስ ቦርንማውዝ ኣብ 
ዝተኻየደ ግጥም ብዘጋጠሞ ማህሰይቲ 
ዓንካር ዓንካሪት፡ ንሳምንታት ካብ ጸወታ 
ከምዝእለ፡ ጓርዲዮላ ሓቢሩ። 
ጓርድዮላ፡ “ሓኪም፡ ካብ ሓሙሽተ ክሳብ 

ሸውዓተ ሳምንቲ ከምዝእለ እዩ ሓቢሩኒ 
ዘሎ። ኣብ መዛዘሚ ናይዚ ወቕቲ 
ክምለሰና ከኣ ተስፋ እገብር።” ኢሉ። 
ነቲ ሎሚ ምስ ሌሰስተር ሲቲ ዘካይድዎ 
ግጥም ድማ ኣብ መንበር ተቐየርቲ ኮይኑ 
ክከታተሎ’ዩ። 
ሃላንድ ኣብ’ቲ ሰንበት ምሸት ዘካየድዎ 

ግጥም፡ ኣብ ካልኣይ እብረ ኣብ መበል 

49 ደቓይቕ፡ ንጋንትኡ እተመዓራሪ ሸቶ 
ዘመዝግበ ኮይኑ፡ ኣብ መበል 60 ደቒቕ 
ብዘጋጠሞ ማህረምቲ ድማ ብምርኩስ 
ተደጊፉ ካብ ጸወታ ወጺኡ። እዚ ወዲ 
24 ዓመት ተጻዋታይ፡ ኣብዚ ሰሙን 
ሕክምና ከካይድ ትጽቢት ይግበረሉ።
ሃላንድ ንሸውዓተ ሳምንታት ምስ ዝእለ፡ 

ካብ’ቲ ተሰሪዑ ዘሎ ትሸዓተ ጸወታታት 
ክበኵር እዩ ማለት’ዩ። እዚ ኣብ 40 
ጸወታታት ናይዚ ወቕቲ 30 ሸቶታት 
ዘመዝገበ ተጻዋታይ፡ ንሲቲ ኣብ ሓምሻይ 
ተርታ ክትስራዕ ዓቢ ኣስተዋጽኦ ዝገበረ 
እዩ። ኣብ ግንቦት 10 ምስ ሳውዝሃምተን 
ኣብ ዘካይድዎ ግጥም ክሳተፍ ድማ 
ትጽቢት ይግበረሉ።

ሓያል ተወዳዳርነት ዝነበሮ እዩ። ኣስመራ 
ቢራ ቀዳሞት 45 ደቒቕ ኵዕሶ ብዝግባእ 
ብምቍጽጻር ብተደጋጋሚ ከጥቅዑ 
ተራእዩ። ኣብ መበል 27 ደቒቕ ድማ 
ስምኦን ሃይለ ብዘመዝገባ ሸቶ 1ብ0 
መሪሓ ንዕረፍቲ ወጻ።
ድሕሪ ዕረፍቲ ኣብ ዝቐጸለ ጸወታ፡ 

ሰምበል ንዝተመዝገባ ሸቶ ንምሕዋይ 
ሓያል መጥቃዕቲ ኣብ ተካይደሉ ዝነበረት፡ 
ኣብ 75 ደቒቕ ፍጹም ቅላዕ ረኸበት። 
ተጻዋታያ ናትናኤል ተኽለማርያም 
ድማ፡ ናብ ሸቶ ቀየራ። ጸወታ 1ብ1 ኮነ። 
ድሒሩ ኣብ ዝቐጸለ ጸወታ፡ ኣስመራ ቢራ 
መሪሕነት ከትሕዝኣ ዝኽእላ ውዱኣት 
ኵዓሳሱ ብምብኻና 1ብ1 ብዝኾነ 
ውጽኢት ተፈላለያ። ብሉጽ ተጻወታይ 
ናይ’ዚ ግጥም ድማ ካብ ኣስመራ ቢራ 
ኢሰያስ የማነ ተረቚሑ።
በዚ መሰረት ኣብ 12 ጸወታታት፡ 

ደንደን 36፡ ቀይሕባሕሪ 27፡ ኣልታሕሪር 
22፡ ኩባንያ ሰምበል 18፡ ማይተመናይ 
17፡ ኣስመራ ቢራ 13፡ ሓይሊ ኣየር 
13፡ ኣዱሊስ 12፡ ጎዳይፍ 10፡ ፓራዲዞ 
2 ነጥቢ ሒዘን ካብ ቀዳመይቲ ክሳብ 
ዓስራይ ተርታ ሒዘን ኣለዋ።



ሓዳስ   ኤርትራ

  ተረኛ ፋርማሲተረኛ ፋርማሲ ጎደና ቁ.ስልኪ 
ጎደና 117-15፡ቁ.11ጥቃ ሸል ዑቕበ ሃይለ 
ሰምበል ገዲም (ሰምበል አንዳ ቦንዳ )፡ ጎደና 863-189
ጎደና ሃገር ቁ.20 ፊት መስጊድ ገዛ ባንዳ ጥልያን

ፋርማሲ ደንደን
ፋርማሲ ሩታ

ቤት መሸጣ መድሃኒት ራህዋ

02/04/2025

2 ሚያዝያ 2025 - ገጽ 12መበል 34 ዓመት ቁ.183

ዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለም
መርሃዊ ገብረሚካኤልመርሃዊ ገብረሚካኤል

ቻይና፡ ሓድሽ ወተሃደራዊ ልምምድ ጀሚራ
ህዝቢባዊት ሪፓፕሊክ ቻይና፡ ብምድሪ፡ 

ባሕሪን ኣየርን ሓድሽ ወተሃደራዊ 
ልምምድ ከምዝጀመረት፡ መርበብ ሓበሬታ 
ሲ.ኤን.ኤን ትማሊ ሰሉስ ሓቢሩ።
ላዕለዎት ወተሃደራውያን ሰብ-መዚ 

ናይ’ታ ሃገር ኣብ ዝዘርግሑዎ ሓበሬታ፡ 
ቻይና እትገብሮ ዘላ ልምምድ፡ ወተሃደራዊ 
ዓቕሚ ሰራዊታ ንምድንፋዕ ምዃኑ 
ብምግላጽ፡ እቲ ልምምድ ክንዮ ጸጥታኣን 
ልኡላውነታን ንምውሓስ ካልእ ዕላማ 
ከምዘይብሉ ኣስሚሮምሉ። 
እቲ ኣብ ዙርያ ደሴት ታይዋን 

ፈረንሳዊት ፖለቲከኛ ማሪን ለ ፐን ንኣርባዕተ ዓመት ክትእሰር ተፈሪዳ
ቤት ፍርዲ ፓሪስ፡ ንፍልጥቲ ፈረንሳዊት 

ፖለቲከኛ ማሪን ለ ፐን ብምጥፍፋእ ገንዘብ 
ከሲሱዋ ድሕሪ ምጽናሕ፡ ዝሓለፈ ሰኑይ 
ንኣርባዕተ ዓመት ክትእሰር ከምዝፈረዳ፡ 
መርበብ ሓበሬታ ‘ራሻ ቱደይ’ ሓቢሩ። 
እቲ ቤት ፍርዲ፡ ማሪን ለ ፐን ንውድባ 

ሃገራዊ ሰልፊ (RN) ከምኡ’ውን ንሕብረት 
ኤውሮጳ ክውዕል ዝተሰለዐ ገንዘብ 
ብምጥፍፋእ ከሲሱዋ ድሕሪ ምጽናሕ’ዩ ነቲ 
ፍርዲ ዝህብ ዝሎ።
እቲ ቤት ፍርዲ ዝሓለፈ ሰኑይ ኣብ ዝወዓሎ 

መጋባእያ፡ እታ ፖለቲከኛ ዝመጽእ 2027 
ኣብ ዝካየድ ፕረዚደንታዊ ምርጫ’ውን 

ከይትሳተፍ ኣጊዱዋ ኣሎ። 
 ለ ፐን እትርከቦም ሸሞንተ ላዕለዎት 

መራሕቲ ሃገራዊ ሰልፊ፡ ካብ 2004 ክሳብ 

2016 ኣብ ዝነበረ ግዜ ብምጥፍፋእ ገንዘብ 
ተኸሲሶም ምጽንሖም ዘመልከተ እቲ 
መርበብ ሓበሬታ፡ እቲ ቤት-ፍርዲ ከካይዶ 

ድሕሪ ዝጸንሐ ምጽራያት ኩሎም ገበነኛታት 
ኮይኖም ከምዝረኸቦም ኣረዲኡ።
እቲ ብላዕለዋይ ኣኽባሪ ሕጊ ፈረንሳ 

ዝተዋህበ ፍርዲ፡ እታ ፖለቲከኛ ንሓሙሽተ 
ዓመት ኣብ ዝዀነ ፖለቲካዊ ንጥፈታት 
ከይትሳተፍ ኣጊዱዋ ኣሎ።
እንተዀነ፡ ለ ፐን ፍርቂ ናይቲ ተበይኑላ 

ዘሎ ናይ ማእሰርቲ ዓመታት ኣብ ቤታ 
ኰይና ጉዳያ እናተኸታተለት ከተሕልፎ 
እቲ ቤት-ፍርዲ ፈቒዱላ ኣሎ።
ካልኦት ኣብቲ ጉዳይ ገበነኛታት ኮይኖም 

ዝተረኽቡ ፖለቲከኛታት ድማ፡ ካብ 12 
ኣዋርሕ ክሳብ ሰለስተ ዓመት ብዝበጽሕ 

ማእሰርቲ ተቐጺዖም ምህላዎም ተሓቢሩ።
ፕረዚደንት ሃገራዊ ሰልፊ ፈረንሳ - ጆርዳን 

ባርዴላ፡ ነቲ ፍርዲ “ዘይፍትሓዊ” ክብል ኣብ 
ናይ ኤክስ ሕሳቡ ድሕሪ ምኹናን፡ “እዚ 
ብይን ምስ ምቕታል ደሞክራሲ ፈረንሳ 
ዝመጣጠን እዩ” ኢሉ።
ኣብ 2022 ካብ መሪሕነት እቲ ሰልፊ 

ዝወረደት ለ ፐን፡ ሕብረት ኤውሮጳ ኣብ 
ጉዳይ ኣተሓሕዛ ዘይሕጋውያን ስደተኛታት 
ብዝኽተሎ ፖሊሲ፡ ከምኡ’ውን እቲ 
ሕብረት ንመካየዲ ኲናት ዩክሬን ብዝምጥዎ 
ዘይተኣደነ ፋይናስያዊ ደገፍ ብትሪ 
ክትነቅፍ ምጽንሓ ጸብጻባት ይሕብሩ።

ዝካየድ ዘሎ ወተሃደራዊ ልምምድ፡ 
ካብታ ካብ ቻይና ንምንጻል ትጽዕር ዘላ 
ደሴትን መሻርኽታን ተቓውሞ ክገጥሞ 
ከምዝኽእል ድማ፡ እቲ መርበብ ሓበሬታ 
ኣመልኪቱ።
ቻይና፡ ነቶም ንታይዋን ካብኣ ክንጽሉ 

ዝጽዕሩ ዘለዉ ሓይልታት ንምጥንቃቕ 
ክትብል ነቲ ወተሃደራዊ ልምምድ ኣብ 
ወሰናስን እታ ደሴት ተካይዶ ምህላዋ 
ዝሓበሩ ጸብጻባት፡ ካብ ተጻባእቲ ክመጽኣ 
ንዝኽእል ተጻብኦ መታን ክትምክት፡ ከሎ 
ገና ዓቕሚ ሰራዊታ ንምፍታሽ ትገብሮ ዘላ 

ክኸውን ከምዝኽእል ኣሚቶም።
ቻይና ነዚ ወተሃደራዊ ልምምድ 

ተካይድ ዘላ፡ ፕረዚደንት ኣመሪካ ዶናልድ 
ትራምፕ፡ ነቲ ሃገሩ ምስ ኤውሮጳ 
ዝጸንሓ ቁጠባዊ ዝምድና ብምጥንጣን፡ 
ዕብለላ ኣመሪካ ንምርግጋጽ ናብ ኣህጉር 
ኤስያ ተደጋጋሚ ምትእትታው ክገብር 
ዝደፋፍኡ ፖሊሲታትን መግለጺታትን 
ኣብ ዘውጽኣሉ ዘሎ እዋን’ዩ።
እዚ ከምዚ’ሉ እንከሎ፡ ኣብ ኣህጉር ኤስያ 

ናይ ፈለማ ዑደት ንምክያድ ዝዳሎ ዘሎ 
ጸሓፊ ክፍሊ ምክልኻል ኣመሪካ ፔት 

ሀግሰት፡ ንወተሃደራዊ ልምምድ ቻይና 
ኣብ ገማግም ደሴት ታይዋን ክቃወሞ 
ከምዝኽእል ይንገር ኣሎ።  
ኣመሪካ፡ ኣብ ዞባ ኢንዶ-ፓሲፊክ ጂኦ-

ፖለቲካዊ ረብሓኣ ንምውሓስን ካብ 

ጸጋታት እቲ ከባቢ ተረባሒት ንምዃንን 
ካብ ዘለዋ ድሌት ተበጊሳ፡ ኣብቲ ንብዙሓት 
ሃገራት ዘሰሓሕብ ዘሎ ባሕሪ ደቡብ ቻይና 
ምስ በይጂን ክትተፋነን ምጽንሓ ተንተንቲ 
የመልክቱ።

ኢራን ንምጉብዕባዕ ትራምፕ ምላሽ ትህብ
ኢራን፡ ኣብ ጉዳይ 

ኑክሌሳዊ መደባታ 
ብዝምልከት ካብ ኣመሪካ 
ዝኾነ ይኹን መጥቃዕቲ 
ምስ ዝፍነወላ ተሪር 
ግብረ-መልሲ ክትህበሉ 
ምዃና፡ ላዕለዋይ 
መንፈሳዊ መራሒ 
ናይ’ታ ሃገር ኣያቶላህ 
ዓሊ ካመንኢ ሓቢሩ።
እቲ ላዕለዋይ 

መንፈሳዊ መራሒ ነዚ መጠንቀቕታ’ዚ 
ዘስምዕ ዘሎ፡ ዝሓለፈ ሰንበት ፕረዚደንት 
ኣመሪካ ዶናልድ ትራምፕ ምስ ማዕከን 
ዜና ‘ኤን.ቢ.ሲ. ኒውስ ኣብ ዝገበሮ ቃለ-
መሕትት፡ ጤህራን ንጻውዒቱ ተቐቢላ 
ንኑክሌሳዊ መደባታት ምስ ዘይተቋርጾ 
ክትድብደብ ከም እትኽእል ድሕሪ ዝሃቦ 
መጠንቀቕታ እዩ።
ፕረዚደንት ትራምፕ ኣብ ቃለ-መሕትቱ፡ 

ኢራን ነቲ ብኣመሪካ ዝቐርበላ ዘሎ ጻውዒት 
እንተ ዘይተቐቢላቶ፡ ቅድሚ ሕጂ ርእያቶን 
ሰሚዓቶን ዘይትፈልጥ ወተሃደራዊ ደብዳብ 

ሽወደን ናብ ዩክሬን ወተሃደራዊ ደገፍ ትልእኽ
መንግስቲ ሽወደን፡ 

ኣብ ወተሃደራዊ 
መዓላ ዝውዕል 1.6 
ቢልዮን ዶላር ዝግመት 
ፊናንሲያዊ ሓገዝ ናብ 
ዩክሬን ከም ዝለኣኸ 
ተሓቢሩ። 
ሚኒስተር ምክልኻል 

ሽወደን ፖል ጆንሶን 
ኣብ ዝሃቦ መግለጺ፡ እቲ 
ሓድሽ ደገፍ፡ ህጹጽ 
ጠለባት ሰራዊት ዩክሬን 
ኣብ ምምላእ፡ ከምኡ’ውን 
ኲናት ሩስያ-ዩክሬን ደው 
ንምባል ኣብ ዝካየድ ዘሎ ዝርርብ ሓጋዚ 
ክኸውን ከምዝኽእል ብምጥቃስ፡ ዩክሬን 
ኣብቲ ጉዳይ ሒዛቶ ንዘላ መርገጺ 
ንምሕያል ዝዓለመ ምዃኑ ኣነጺሩ።
እዚ ይኹን እምበር፡ ልዕሊ ፍርቂ ካብቲ 

ፊናንሲያዊ ሓገዝ፡ ሓድሽ ወተሃደራዊ 
ዕጥቂ ካብ ትካላት መፍረ-ኣጽዋር 
ንምሽማት ክውዕል ከምዝኽእል ይንገር።
እዚ ሽወደን ናብ ዩክሬን ትልእኮ ዘላ 

ወተሃደራዊ ሓገዝ፡ ካብቲ ኣቐዲማ 
ክትምጥዎ ዝጸንሐት ተመሳሳሊ ሓገዝ 
ዝዓበየ ምዃኑ’ዩ ዝሕበር ዘሎ።

ኣብ 2024 ብወግዒ ኣባል ወተሃደራዊ 
ኪዳን ሰሜን ኣትላንቲክ (ኔቶ) ዝኾነት 
ሽወደን፡ ዛጊት 7.9 ቢልዮን ዶላር ዝዋግኡ 
ወተሃደራዊ ሓገዝ ናብ ዩክሬን ልኢኻ 
ከምዘላ ይግለጽ።
ሽወደን ብተወሳኺ፡ ንዩክሬን እትምጥዎ 

ዘላ ሓገዝ ብዝለዓለ መልክዑ ከትቅጽሎ 
ምዃና እያ ትሕብር።
ወተሃደራዊ ሓገዝ ሃገራት ምዕራብ 

ንዩክሬን፡ ኲናት ሩስያ-ዩክሬን ንኽቕጽል 
ተወሳኺ ድፍኢት ኮይኑዎ ከምዘሎ 
እዮም ምስቲ ከባቢ ቅርበት ዘለዎም 
ወገናት ዘረድኡ።

ክገጥማ ከምዝኽእል እዩ ገሊጹ። 
ከምዚ ዓይነት መግለጺ ንክልተኣዊ 

ዝምድና እተን ሃገራት መሊሱ ዘጋድድ 
ምዃኑ ዘረደአ ኣያቶላ ዓሊ ካመንኢ፡ ሃገሩ 
ንኸምዚ ዓይነት መጥቃዕቲ ተሪር ግብረ-
መልሲ ክትህበሉ ከምትኽእል ኣተንቢሁ።
 “ኣመሪካን ስርዓት ጽዮናውያን 

(እስራኤል)ን ከምቲ ኣብ ዝሓለፈ ዓመታት 
ዝገበሩዎ - ኣብ ውሽጢ ኢራን ናዕቢን 
ሽበራን ንምፍጣር ተዅታዂ ንጥፈታት 
ከሰላስሉ ምስ ዝፍትኑ፡ ህዝቢ ኢራን ባዕሉ 
ክምልሰሎም’ዩ” ክብል ወሲኹ ገሊጹ።
እዚ እናገደደ ዝኸይድ ዘሎ ናይ ቃላት 

ኲናት፡ ብሰንኪ ምፍራስ ናይቲ ኣብ መንጎ 
ክልቲአን ሃገራት ንዓመታት ጸኒዑ ዝጸንሐ 
ስምምዕ ምቁራጽ ምፍራይ ኒክሌሳዊ 
ኣጽዋር ዝሰዓበ ወጥሪ ምዃኑ እዩ ዝንገር።
ትራምፕ ኣብ ቀዳማይ እብረ ስልጣኑ፡ 

ካብቲ ኣብ 2015 ዝተበጽሐ ንኑክሌሳዊ 
መደባት ኢራን ዝምልከት ኣህጉራዊ 
ስምምዕ ድሕሪ ምውጽኡ፡ ኢራን ነቲ 
ስምምዕ ናይ ምኽባር ግዴታኣ ከምዝነጸገቶ 
ይሕበር።
ኣብ መጀመርታ ወርሒ መጋቢት፡ 

ትራምፕ ብጉዳይ ኑክሌሳዊ መደባት 
ኢራን ኣብ ሓድሽ ስምምዕ ንምብጻሕ 
ዳግማይ ዝርርብ ክጅመር ዝሕብር ደብዳበ 
ናብ ኣያቶላህ ዓሊ ከምንኢ ከምዝለኣኸ 
ዝጠቐሱ ጸብጻባት፡ ኢራን ኣብቲ ጉዳይ 
ምእዙዝነት ክተርኢ ናይ ክልተ ወርሒ 
ግዜ ክህባ ከምዝኽእል የረድኡ።
ኢራን ነቲ ብኣመሪካ ዝቐርብ ዘሎ 

ወቐሳታት ኣትሪራ ብምኹናን፡ ኑክሌሳዊ 
መደባታ ንኣህጉራዊ ስርዓተ-ሕጊ ኣኽቢሩ 
ዝተሰረተ ሰላማዊን ሕጋዊን ምዃኑ’ያ 
ትገልጽ።

ኢራን፡ ነዳዲ ዝጸዓና መራኽብ ቀይዳ
ሰራዊት ሓለዋ ሰውራ ኢራን፡ ክልተ 

ዘይሕጋዊ ነዳዲ ከም ዝጸዓና ዝገለጸን 
መራኽብ ኣብ ማያት ወሽመጥ ፋርስ 
ከምዝሓዘ ኣፍሊጡ። 
እተን መራኽብ ካበይ ተበጊሰን ናበይ 

የምርሓ ከምዝነበራ ንምፍላጥ መርመራ 
የካይድ ከምዘሎ ዘመልከቱ ኣዘዝቲ ናይ’ቲ 
ሰራዊት፡ ኣብተን መራኽብ ዝነበሩ 25 
ሰራሕተኛታት’ውን ኣብ ትሕቲ ቀይዲ 

ኣትዮም ምህላዎም ገሊጾም።
ሓለዋ ሰውራ ኢራን፡ ነዳዲ ጽዒነን 

ብማያት ሃገሩ ክሓልፋ ንዝፈተና መራኽብ 
ክሕዝ እዚ ናይ ፈለማ ከምዘይኮነ ዘመልከቱ 
ጸብጻባት፡ ኣብ ዝሓለፈ ሰሙን’ውን ሓለዋ 
ሰውራ ኢራን ሓደ ሚልዮን ሊትሮ 
ዘይሕጋዊ ነዳዲ ዝጸዓነት መርከብ ኣብ 

ማያት ወሽመጥ ፋርስ ከምዝሓዘ 
ሓቢሮም።
ተደጋጋሚ ተርእዮታት ጥሕሰት 
ማያዊ ግዝኣት ሃገሩ ዘሻቐሎ መንግስቲ 
ኢራን፡ ልኡላዊ ግዝኣትን ጸጥታን 
ሃገሩ ንምውሓስ ዝካየድ ንጥፈታት 
ክሕይል ኣዚዙ ኣሎ።

